
КАТТА ЎЗГАРИШЛАР БОШЛАНМОҚДА

— Германияда Алишер Навоий ижодига қизиқиш, ушбу бе-
баҳо меросга турлича ёндашувлар доимо кузатилган, — дей-
ди олима. —  “Манзури шаҳаншоҳи Хуросон” дея улуғланган, 
“Шамс ул-миллат” дея ардоқ топган Навоий таваллудининг 
500 йиллиги муносабати билан Тошкентга келган немис олими 
Альфред Курелла беназир бобокалонимизнинг шахси ва ижоди-
га бағиш ланган “Буюк шоирнинг қайта кашф этилиши” номли 
эссесида  Навоийни   Ғарбий Европада буюк шоир сифатида 
янада машҳур бўлишига салмоқли ҳисса қўшди. 

Мустақиллик йилларида Германияда Навоий меросини ўрга-
нишга эътибор янада кучайди ва ҳазратнинг таваллуди саналарида 
Берлинда унинг ҳаёти ва ижодига бағишланган халқаро анжуман-
лар ўтказилди. 

Немис шарқшунослари Ҳаммер Пургшталь, Альфред Курелла, 
Зигфрид Клайнмиҳел, Клаус Шёнинг, Марк Кирҳнер ва венгер оли-
ми Ҳерман Вамбери ўз даврида  яратган илмий тадқиқотлари  би-
лан бобомизнинг улкан адабий-маънавий меросини Ғарб жамоат-
чилигига танитишга ўз ҳиссасини қўшган. Шу боис  уларни немис, 
аниқроғи, Европа навоийшунослари, деб аташ мумкин. 

 Навоий асарларининг Германияда янада кенг кўламда ўрганиш ва 
таржима қилинишига 1998 йилда Берлин Ҳумбольдт университети-
да бўлиб ўтган Ўзбекистон маданият кунларининг очилиш маросими 
ҳам   катта туртки бўлган эди. Ўшанда  Ўзбекистон Қаҳрамони, Халқ 
шоири Абдулла Орипов шундай деганди: “Муҳтарам анжуман қат-
нашчилари, мен Дантенинг “Илоҳий комедия” асарини ўзбек тилига 
таржима қилиб, Ғарбий Европа адабиёти олдидаги қарзимни уздим. 
Эркин Воҳидов эса Гётенинг “Фауст”ини ўзбекчага ўгириб, олмон 
адабиёти олдидаги бурчини бажарди. Нима сабабдан олмонлар буюк 
мутафаккири Гёте Шарқ адабиёти, жумладан, Навоий яшаган давр 
адабиёти вакилларини ўзига пир тутганлигини ва бу орқали ўз миллий 
адабиёти тараққиётига катта ҳисса қўшганлигини била туриб, Наво-
ийни қойиллатиб таржима қилишмаяпти”, деган эди. 

– Адабиёт – адаб ва тарбия воситаси, 
лекин у бугунги кунда ўзининг ана шу 
азалий вазифасидан чекинмаяптими?  

– Саволингизда сирли сандиқни очадиган 
сўзлар муҳрланган: “адаб ва тарбия восита-
си”, “азал вазифа”, “чекиниш”. Буларни, ми-
сол учун, “ложувард осмон”, “ложувард еру 
замин”, “ложувард туйғулар” каби сўзлар 
билан қиёсласа, ўрни борми? Ўзбекистон ме-
нинг кўзимга бошдан охир зумрад диёр бўлиб 
кўринади, шунга қиёсласак, сиз билан бизнинг 
ҳозирги хаёлларимизнинг мабодо, ўрни бор-
ми? Узоқ-узоқлардан айлантириб олиб келсак, 
ҳатто муаззам Олтин Қозиқ атрофида чилвир 
ташласак, уларни бир нуқтада бирлаштириб, 
бир ёруғлик нуқтасига айлантириб бўларми-
кин? Ҳаётда бир нарсани кузатиб, доим ҳайрат 
бармоғини тишлайман. Озодалиги ва соғлом-
лигидан ялтираб турган сигирдан соғиб олин-
ган сутни ярақлаган чинни косага сузиб қўй-
сангиз, кўп вақт ўтмай парда тортиб қаймоқ 
боғлайди. Қаймоқни кумуш қошиқчада аста 
сузиб оласиз. Бу қаймоқ ернинг азал ярати-
лиш рангига ўхшайди, ним сарғимтил сирли 
товланади. Кейин бир зум ўтмай яна косага 
қарайсиз: яна чинни косанинг сути парда тор-
тиб қаймоқ бойлаганини кўрасиз. Кумуш қо-
шиқчангиз билан аста сузиб оласиз. Яна бир 
зумдан сўнг қарасангиз, косангиздаги сут яна 
парда тортиб қаймоқ бойлаганини кўрасиз... 

БЎЗАТОВ МУШОИРАСИ

ЗУМРАД  ДИЁРИМ 
ХАЁЛЛАРИ

Адиб, таржимон, мунаққид 
Иброҳим ҒАФУРОВ билан суҳбат

Сузиб олаверсангиз, сут охиригача қаймоқ бой-
лайверишини кузатасиз. Еру замин юзидаги 
ҳаёт худди мана шунақа; у тўхтовсиз қаймоқ 
бойлайверади, тўхтовсиз юзига парда торта-
веради, бу чексиз жараён. Ҳаётнинг азал сири. 
Мен бунда яратилиш қонуниятининг азалий-
лигини уқаман. Адабиётдаги жараёнлар ҳам 
шундай чексиз: адабиёт ҳам юзига парда тор-
тишдан, қаймоқ бойлашдан асло тўхтамайди. 
Азал ҳаёт моддаси, энергиянинг сақланиш қо-
нуни бунга йўл қўймайди. Унинг азал модда-
си кечинма, азал моддаси туйғу, азал моддаси 
сўз, азал моддаси изловчан ақл. Бу моддалар 
дунё энтропиясида азал- азалдан жўш уриб 
ётибди-ку ер юзида, ҳозир, шу тобда ҳам 
миллиардларча қалбларда жўш урмаяпти-
ми? Унинг залвори еримизни, зумрад ма-
конларимизни титратмаяптими, юракларга 
ҳар дамда ҳавлу хавотирлар солмаяптими? 
Чексиз кавну маконларида йўлга чиққан ада-
биёт “чекиниши” мумкинми, бу гипотезани 
назардан қочирмаганимизда ҳам, у қаерга 
“чекиниши” мумкин, “чекиниш”, орқага 
қайтиш йўли табиатда йўқ-ку. Табиат ҳеч 
орқасига қайтмайди-ку. Инсоният хотира-
сида бундай ҳодиса қайд этилмаган, у ўзини 
фақат такрорлаши мумкин. Лекин такрорла-
ганда еру замин,  балки янгиланади. Гомер 
тўхтаган ерда Гесиод давом эттиради, Вер-
гилий тўхтаган ерда Петрарка давом этти-
ради, Аттор тўхтаган ерда Шекспир давом 
эттиради, Бальзак тўхтаган ерда Достоевс-
кий давом эттиради. Бу чексиз жараён, яра-
тиш жараёни. 

НАВОИЙ ИЖОДИ 
ГЕРМАНИЯДА ЎРГАНИЛМОҚДА

Таниқли олима, Навоий ғазаллари, рубоий 
ва афоризмларининг немис тилига таржимаси 
ҳамда қиёсий лингвопоэтик таҳлилининг бади-
ий қиммати ҳақида  салмоқли илмий ишлар му-
аллифи Ровияжон Абдуллаева “Дунё” ахборот 
агентлиги мухбирига Германия олимларининг  

буюк бобокалонимиз ижодий меросини ўрганишга бўлган қи-
зиқиши ҳақида сўзлаб берди. 

Давлатимиз раҳбарининг “Ан-
дижон вилояти Асака туманини 
ободонлаштириш ва архитектура 
қиёфасини янада яхшилаш чора-тад-
бирлари тўғрисида”ги қарори қабул 
қилингани, бу ҳужжат эса Асака 
тумани қиёфаси ва аҳоли турмуш 
тарзида катта ижобий ўзгаришлар 
ясалишида ўзига хос дастур бўл-
ганини таъкидлаш жоиз. Ҳаммаси 
шундан бошланди.  Асака тумани-
даги Халқ қабулхонаси томонидан 
ўтган давр сарҳисоб қилиниб, келиб 
тушган мурожаатлар, сайёр қабул-
лар ва ҳудудлардаги ўрганиш ишла-
ри таҳлил этилган ҳолда, тумандаги 
оғир ҳудудлар рўйхати тузилди. Шу 
ўринда “оғир ҳудуд” тушунчасига 
изоҳ бериб ўтсак. Марказдан узоқ, 
ижтимоий-иқтисодий ривожланиши 

паст, ишсизлик, электр, йўл, ичим-
лик суви, газ таъминоти ва бошқа 
ижтимоий соҳаларда муаммолар 
тўпланиб қолган, оилалардан келиб 
тушаётган мурожаатлар сони ортган 
ҳудудлар оғир ҳудуд сифатида бел-
гилаб олиниши мумкин. 

“Одамлар эртага эмас, бугун ҳа-
ётидан рози бўлиб яшаши лозим”. 
Асака туманидаги “Улуғбек” маҳалла-
сида шу эзгу мақсад рўёбига қаратил-
ган амалий ишлар бошланиб, маҳалла 
“Обод қишлоқ” дастурига киритилди. 
Маҳалла қиёфаси тубдан ўзгариб, 
одамларнинг яшаш шароити яхши-
ланмоқда. 

“Улуғбек” маҳалласидаги 1200 
хонадонда 5200 нафар аҳоли ис-
тиқомат қилади. Айни кунларда 
маҳалла фуқаролар йиғини ҳуду-

дида қурилиш-таъмирлаш ишлари 
олиб борилмоқда. Аҳолини тоза 
ичимлик суви билан таъминлаш, 
электр таъминоти, ички йўллар, 
пиёдалар йўлаклари, йўл бўйлари-
га тунги ёриткичлар ўрнатиш ва 
таъмирлаш билан боғлиқ тадбир-
лар  шулар жумласидан. Юқорида 
қайд этилганларни оддий қилиб, 
минглаб иш ўринлари яратилиши, 
минглаб оилаларнинг ўз хонадон-
ларга эга бўлиши ва истиқболда 
туманимизда бизнес муҳити ривож 
топиши билан изоҳлашимиз мум-
кин.

Дастур доирасида ажратилган 
маб лағларнинг мақсадсиз сарф-
ланиши, талон-торож қилиниши, 
қурилиш, таъмирлаш ва ободон-
лаштириш ишларининг сифатсиз 
бажарилиши каби салбий ҳолат-
ларнинг олдини олиш мақсади-
да маҳалла ҳудудида прокуратура 
ишчи гуруҳининг штаби ташкил 
этилган. Асосий мақсад эса аҳоли-
га қулайлик яратиш, «маҳаллабай» 
асосида ишни ташкил этиш, шу 
орқали аҳолини қийнаб келаётган 
кўплаб муаммо ва камчиликларни 
ҳал этишдир.

Кеча давлатимиз раҳбари Андижон вилоятига ташриф буюр-
ди. Ташриф давомида вилоят ҳаётида катта ўзгаришлар, бунёд-
корлик ишлари, янги лойиҳалар амалга оширилиши бўйича 
тамал тоши қўйилди.

Андижон вилоятининг Асака туманида қад ростлайдиган 
Asaka Сity мажмуи мамлакатимиз ва халқимиз қудрату шавка-
тини ўзида намоён эта оладиган масканлардан бирига айлана-
ди. Зеро, «Asaka city» турар жой мажмуаси барча қулайликлар-
га эга замонавий шаҳарча бўлиши кўзда тутилган.

Навоийлик ёш шоир Aлишернинг 
сатрларида Бўзатов шамоллари сасию 
гўзал қизларининг қўнғироқдек овозла-
ри янграётгандек: 

Қумдан пишган зуваланг,
Қуёшда қиздирилган.
Тупроқ боссам кўксимда
Қийиқкўз қиз тирилган.
Сузилган-ов, сузилган,
Бу ёқда шамол сочи.
Очилгандир офтобнинг
Бор бўйича қулочи.
Шеърларимга меҳр-ла
Бағишлагин сўз ато.
Қўлимдаги қаламим…
Бўзатов, ҳой Бўзатов!
Ватан, севги ва гўзаллик мадҳ 

этилган шеърларда ёшлик шавқи, яра-
тувчанлик қудрати уфуради. Масалан, 
Ниятулло Элбек ўғли “Қорaқaлпоқ қи-
зигa” номли шеърида шундай ёзади: 

Қорақалпоқ, кутиб ол,
Қорамағиз болангни.

Қорақалпоғистоннинг янгидан ташкил этилган Бўзатов туманида 
жорий йилнинг апрелида ёш ижодкорларнинг республика мушоираси 
ўтказилган эди. Куни кеча “Ёшлар овози” фестивали доирасида Бўза-
товда “Шеърият кунлари” бўлиб ўтди. Ўзбекистон Ёзувчилар уюшмаси 
томонидан Қорақалпоғистон Республикаси, вилоятлар ҳамда Тошкент 
шаҳридан бўлган 14 нафар ёш истеъдодли ижодкор мазкур фестивалга 
жалб этилди. 

Миллий адабиётимизни ривожлантириш, ёш ижодкорларни қўллаб-қув-
ватлашга қаратилган амалий ишлар юртимизда изчил олиб борилмоқда. 
Шуниси эътиборлики, фестиваль якунига кўра ёш ижодкорларнинг шеър-
лари жамланган “Бўзатов илҳомлари” номли баёз нашр этиладиган бўлди. 

Бўзатов мавзусида яратилган асарлар газетамиз почтасига келиб туша 
бошлади. 

Шеърларимда мадҳ этай
Сенинг бахту нолангни.
Aрдоқлаб назм битгум
Илдизингу толангни.
Шоирида кўнгли бор
Бир гулғунча лолангни.
Келдим боғингга, эй ёр,
Изҳорим билдиргани.
Қуддус Асад эса поезд деразаси-

дан Бўзатов кенгликлари кўриниши 
биланоқ хитоб қилади:

Ҳижрон нағмасига беролмайман дош,
Рад этсанг, ҳаётим барбод бўлгуси.
Агарда ҳажрингда тўкар бўлсам ёш,
Қуриган Оролинг обод бўлгуси.

Борсам, шеърларимни ўқиб бераман,
Шеърларим тафтига исингай ўтов.
Қизига мендайин ошиқни кўриб,
Ўзини тутолмай куйлар Бўзатов.
Бўзатов мушоираси ёш шоирлари-

мизнинг ижодида, қалбида ҳам узоқ 
давом этади. 

Ёзувчилар уюшмасида Ўзбекистон 
халқ шоири, драматург Рамз Бобожон 
таваллудининг 100 йиллигига бағиш-
ланган хотира тадбири бўлиб ўтди. 

Ўзбекистон Ёзувчилар уюшмаси 
 раиси Сирожиддин Саййид ўтказилаёт-
ган мазкур тадбир Рамз Бобожон ижо-
дига кўрсатилаётган юксак ҳурмат-эъ-
тиборнинг дебочаси эканлигини, шоир 
номини абадийлаштириш ва адабий 
меросини ёш авлодга етказиш муҳимли-
гини таъкидлади. Айни пайтда Уюшма 
томонидан адиб асарларини чуқур ўр-

ганиш мақсадида жойларда анжуман-
лар ташкил этиш, ижод мактаб ларида 
маҳорат дарсларини ўтказиш, драматург 
ҳаёти ва ижодини акс эттирувчи ҳуж-
жатли фильм яратиш, шоир яшаган уйга 
ёдгорлик лавҳи ўрнатиш ҳамда унинг 
“Сайланма”сини нашрга тайёрлаш 
каби чора-тадбирларни амалга ошириш 
кўзда тутилган. Ўзбекистон Республика-
си санъат арбоби Иброҳим Ғафуров ва 
профессор Муҳсин Муҳиддинов шоир 
ҳаёти ва ижодининг туб моҳияти ҳамда 
асарларининг энг муҳим жиҳатлари 

ҳақида сўз юритиб,  у билан боғлиқ уну-
тилмас хотираларни ёдга олишди. 

Хотира тадбирида Ўзбекистонда 
хизмат кўрсатган артист Ҳамид Тўх-
таев Рамз Бобожоннинг “Юсуф ва Зу-
лайҳо” драматик достонидан монолог 
ижро этди. “Онажоним — шеърият” 
тўгараги аъзолари шоир шеърларидан 
намуналар ўқишди. 

* * *
Сирдарё вилояти Гулистон шаҳрида 

“Ўзбекистон – умумий уйимиз” шиори 

остида ёшлар фестивали бўлиб ўтди. 
Унда юртимизда яшаб келаётган турли 
миллат вакиллари – истеъдодли ёшлар-
нинг чиқишлари намойиш этилди. 

Тадбир доирасида мамлакатимиз-
да ташкил этилаётган китобхонлик 
беллашувларининг ғолиблари тақ-
дирланди. Фестивалда эл ардоғида-
ги санъаткорлар, шоир ва ёзувчилар 
иштирок этиб, даврага файз кири-
тишди.

ТАҚДИМОТ, ФЕСТИВАЛ ВА ХОТИРА ТАДБИРЛАРИ

Бизлар Бекобод тумани ва шаҳрида 
тўрт нафар Ёзувчилар уюшмаси аъзоси 
эканмиз. Мактаблар сони эса, саксонта-
дан кўп. Бизга ҳатто иккитадан мактаб-
ни олишни таклиф этишди. Ёзувчилар 
уюшмаси аъзолари етишмаслиги сабаб, 
мактабларнинг ўзидан ёки нафақага 
чиққан ўқитувчилар ҳам бу ишга жалб 
қилинди. Ўзимча, тезроқ болаларнинг 
шеърлари йиғилган китобчани нашр 
этиш, Тошкентдаги “Тонг юлдузи”, 
“Гулхан”, “Ғунча” каби газета ва жур-
наллар, “Болажон”, “Ақлвой” телека-
наллари билан алоқа ўрнатиш режала-
рини туза бошладим. Аммо, мактабга 
боргач, ўқитувчиларнинг “Хитой дево-
ри”ни ёриб ўтибгина ўқувчилар билан 
яқинлаша олишимга амин бўлдим.  Бу 
девор шунақа қалин эканки... 

Биринчидан, мактабда юзидан 
“меҳр нури” ёғиладиган, оғир-вазмин, 
тажрибали нуроний ўқитувчиларга 
дуч келаман деб ўйлагандим.  Асли-
да эса, улар асосан йигирма беш-қирқ 
ёшдаги ўқитувчилар экан. Мен уларга 
ҳам устоз мақомида бўларканман-да, 
деб чучварани хом санабман. Маъ-
навиятчи сифатида ишлайдиган ўқи-
тувчининг ҳам асл фани – математика 
экан. Айрим  мактабларда маънавият-
чилик адабиётчи ўқитувчиларга эмас, 
жисмоний тарбия муаллимларига 
юклатилгани сабабини эса, мутасад-
дилардан сўраш керак. 

Хуллас, маънавиятчидан: “Тўга-
ракка ўқувчи йиғишда ёрдам берасиз-
ми?” десам, “Ўзингиз синфма-синф 
айланиб чиқасиз”, деди. Менга мак-
табни, ўқитувчиларни таништириб, 
ўзимни ҳам таништириб, ёнимда юр-
сангиз яхши бўларди, десам парво 
ҳам қилмади. “Болаларни йиғишда 
ёрдам беринг”, дедим қатъийроқ ту-
риб. “Сиз жа-а зўр экансиз-ку! – деди 
у пичингларни қаторлаштириб, — 
“Резюме”нгизда медаллар, мукофот-
лар олган экансиз, китоблар чиқарган 
экансиз! Жа-а, журналларда, нашри-
ётларда ишлаган экансиз!” Тушунма-
дим: унга “резюме”си тозагина, ҳеч 
жойда ишламаган одам керакми? 

Бу ҳақида ҳокимиятдаги мутасадди-
га айтсам, “Мактабда ёшлар етакчиси 
ҳам бор, ўша йигитни ёнингизга олво-
линг,  сизнинг ишингиз уники билан 
ҳам боғлиқ, шундай экан, муваффақия-
тингиз унга ҳам плюс бўлади”, дейиш-
ди. Йигирма-йигирма икки ёшлардаги 
бу йигит дарҳол ёрдамга шошилди. 
Юқори синфлардан уч-тўртта қизни 
чақирди. Бу қизлар ҳам тўгаракка қат-
нашамиз, бошқаларни ҳам тарғиб қи-
ламиз, дейишди. Аммо  эртаси куни та-
момила акси юз берди. Кечагина ёрдам 
беришга шай турган етакчи йигитча 
бирдан нимани сўрасам: “Билмайман, 
хабарим йўқ”, дея бошлади. У ҳатто 
мактаб директорининг фамилиясини 
ҳам сир тутди: “Йўқ, фақат исмларини 
биламан, холос” (!) деди.  Ёрдам бериш-
га шай юқори синф ўқувчилари ҳам не-
гадир ўзларини олиб қоча бошлашди. 
Бу ҳақида халқ таълими бўлими муди-
рига айтсам, “Мактаб директорига ай-
тиб бермадингизми?”, дейди. 

Хуллас, Тошкентдаги ёзувчи оғай-
ниларимга қўнғироқ қила бошладим. 
Уларнинг гапи худди “Шум бола”даги 
Қоравой билан Омоннинг ўз ишла-
рини мақташига ўхшаб ҳавасимни 
келтирди: “Ҳафтада бир кун тўга-
ракка қатнашадиганларни маъна-
виятчи йиғиб, бўш вақтимга кўра 
тўплаб туради. Мен кириб бораман, 
ёзган шеър-ҳикояларини тинглайман, 
йўл-йўриқ бераман. Маънавиятчи 

Абдулла Ориповнинг ана шу  шоирона тан-
беҳи туртки бўлиб, немислар Навоийни ўрганишга 
астойдил киришди. ЮНЕСКОнинг қарори билан 
2001 йилда Берлинда улуғ шоир ижодига бағиш-
ланган халқаро симпозиум бўлиб ўтди. Анжуман 
материаллари  Германиянинг Вюрцбург шаҳридаги 
“Эргон” нашриётида “Мир Алишер Навоий” номи 
билан  чоп этилди. 

Ушбу китобдан “Мир Алишер Навоий — мо-
зийга бир назар” (Б.Ҳайнкеле), “Темурийларга оид 
манбаларда ўзбеклар тавсифи” (Ю.Паул), “Бобур-
нома”да Навоий образи” (К.Шёнинг), “Марказий 
Осиё халқлари эртакларида Навоий образи” (Э.Тау-
бе), “ХVI аср Чиғатой усмонли луғати “Абушқа”да 
чиғатой тилидаги феъл шаклларининг усмонли 
талқинда берилиши” (К.Рўмер), “Навоийнинг 
“Лайли ва Мажнун”и (М.Кирҳнер), “Навоий — бе-
наво” (З.Клайнмиҳел), “Навоий даврида санъат ва 
меъморчилик” (Й.Гирлиҳс) мавзуларидаги мақола-
лар жой олган.

— Ҳазрат Навоий таваллудининг 580 йилли-
ги муносабати билан Президентимиз томонидан 

НАВОИЙ ИЖОДИ ГЕРМАНИЯДА ЎРГАНИЛМОҚДА

«ҚАЙНАТМА ШЎРВА»

Аҳоли сони ўсиши билан уй-жой-
га эҳтиёж ҳам ошиши табиий. 
 Шавкат Мирзиёев Президент вази-
фасига киришган илк паллаларда-
ноқ бу долзарб масалани алоҳида 
эътиборга олиб, одамларни уй билан 
таъминлаш чораларини кўрди. Жо-
рий йилда янги тартиб доирасида 
республикамизда 33114 та, жумла-
дан, вилоятимизда 2700 та кварти-
ралар ва якка тартибдаги уй-жойлар 
учун ипотека кредитлари ажрати-
лиши кўзда тутилган. Муҳтарам 
Президентимиз “Энг муҳим масала, 
берилаётган имтиёзларни ҳалол-пок 
қўллаш бўйича адолатли тизим яра-
тиш, бу борада одамларимизнинг 
хабардорлигини ошириш зарур”, де-
ган эди. Шу мақсадда маҳаллий кен-
гаш депутатлари, жамоат фаоллари 
иштирокида “Халқпарвар комиссия” 
ташкил этилди. Бу комиссия қурув-
чига ернинг адолатли тарзда ажрати-
лиши, имтиёзга эҳтиёжманд оилалар 
рўйхати шаклланиши ва қурилишлар 
сифати устидан жамоатчилик назо-
ратини ўрнатади. Янги тизим асоси-
да соҳада яратилаётган имкониятлар 

маҳаллаларда аҳолига етказилади. 
Янги тизимга кўра, бошланғич бадал 
20 фоиздан 15 фоизга туширилди. 
Шундан 10 фоизини давлат субси-
дия асосида тўлаб беради, фақат беш 
фоизини аҳоли ўзи тўлайди. Ипотека 
кредити 20 йил давомида тўланади. 
Бу яхши имконият.

Шуни алоҳида таъкидлаш ке-
ракки, қишлоқларга инфратузилма 
борсагина ҳаёт сифати ўзгаради, 
тадбиркорлик ривожланади. Бунинг 
учун ишларни юртимизда кечаётган 
ислоҳотлар кўламида, яъни барча 
жабҳаларда кенг йўлга қўйиш талаб 
этилади. Масалан, табиий газ таъ-
минотини яхшилаш, зарур манзил-
ларда эҳтиёжга кўра кўмир ёқилғи-
си етказиб беришни мунтазам йўлга 
қў йиш,  муҳтож фуқароларга бир 
марталик моддий ёрдамлар уюшти-
риш, малакали шифокорлар томо-
нидан чуқурлаштирилган тиббий 
кўриклар ташкил этиш, бепул да-
волаш ва дори-дармонлар билан 
таъминлаш, ичимлик суви муам-
моларини ечиш, йўл қурилиши, 
ирригация тармоқлари тозалигини 
назорат қилиш, электр энергия таъ-
миноти, эҳтиёжманд оилаларга қу-
рилиш материаллари тақдим этиш, 

ишсиз ёшлар, даромади кам оила-
ларни қўллаб-қувватлаш, уларга 
уй-жойларини таъмирлашда кўмак 
бериш каби чора-тадбирларда Аса-
ка туманида олиб борилаётган бу-
гунги ишлар кўлами акс этади.

Юқорида қайд этилган амалий 
ишлар сектор раҳбарлари ва барча 
давлат органларининг саъй-ҳаракат-
лари натижасидир. Глобаллашаёт-
ган замон наинки илм-фанда, балки 

одамлар турмушида ҳам илғорликни 
тақозо этмоқда. Қалбида эл-юртга 
муҳаббати бор одам мана шу бунёд-
корликдан, албатта, чексиз фахр-иф-
тихор туйиши шубҳасиз.

Шавкатбек МАДРАҲИМОВ,
Ўзбекистон Республикаси 

Президентининг Асака 
туманидаги Халқ қабулхонаси

мудири

КАТТА ЎЗГАРИШЛАР БОШЛАНМОҚДА

қабул қилинган  қарорга кўра, Алишер  Навоий 
номидаги халқаро жамоат фонди ташкил қи-
линди. Бундан ташқари, “Алишер Навоий” 
ордени таъсис этилди. Шоир қаламига мансуб 
қўлёзмаларнинг нусхалари хориждан  мамлака-
тимизга олиб келинмоқда. Қарорда, шунингдек, 
Навоий асарлари чет тилларига таржима қили-
ниб, нашр этилиши ҳам ўз ифодасини топган.  
Сиз  таржимон, адабиётшунос олима сифатида 
бу йўналишда қандай ишлар  олиб бораяпсиз?

— Чиндан ҳам, сўнгги йилларда  Навоийнинг 
кўп қиррали ижодий меросини чуқур ўрганиш, асар-
ларини хорижий мамлакатларда оммалаштириш 
бўйича салмоқли ишлар олиб борилмоқда. Навоий 
бобомизнинг 580 йиллигига бағишлаб бир қанча 
илмий анжуман ва йиғилишларда  иштирок этдим. 
Яқинда “Ўзбекистон — Германия” дўстлик жами-
яти томонидан ўтказилган илмий конференция да 
“Навоий ва Гёте ижодида муштарак нуқталар” мав-
зусида маъруза қилдим. Ҳазрат Навоийнинг Герма-
нияда ўрганилишига бағишланган “Сарҳад билмас 
шеърият” номли монографиям нашрга тайёр туриб-
ди. “Навоий ғазалларини таржима қилишда Али-

шер Навоий асарлари тили изоҳли луғатининг ўрни 
ва роли” сарлавҳали рисола тайёрладим. 

— Ўзбекистон билан Германия ўртасидаги 
ҳозирги алоқаларда Навоий ижоди қанчалик 
аҳамият   касб этади?

— Ғарбий Европада Навоий ижоди чуқур ва жид-
дий ўрганилмагани боис, афсуски, европалик лар 
шоирнинг шахси ва ижодини чуқур билмайди. Нати-
жада у ҳақда ғайриилмий қарашлар, нотўғри талқин-
лар ҳам бўлган. Бугунги кунда эса шоир   Германия-
да “Ҳиротнинг бахти” ёхуд “Ҳирот бошига қўнган 
бахт қуши” (Ҳофманн) дея этироф этилмоқда.

Алишер Навоий нафақат туркий халқларнинг 
буюк мутафаккир шоири, балки бутун дунё эъти-
роф этган Шарқу Ғарб алломасидир. Озарбайжон 
шоири Фузулий ўз девони дебочасида “Манзури 
шаҳаншоҳи Хуросон” деб улуғлаган соҳир сўз соҳи-
би ижодий мероси бугун ўзбек ва немис халқлари 
дўстлик ришталарининг янада мустаҳкамланишига 
хизмат қилмоқда.

Баҳриддин АСЛАНОВ  суҳбатлашди.

“Дунё” АА

Давоми, бошланиши 1-саҳифада

* * * 
Ўзбекистон Ёзувчилар уюшмасида 

таниқли журналист Тўлқин Эшбек-
нинг “Ўзбекнинг ёмони бўлмайди” 
номли китоби тақдимоти бўлиб ўтди. 
Ушбу тўпламдан ижодкорнинг ижти-
моий тармоқлар ва газета-журналлар-
да эълон қилинган ҳажвий шеърлари 
ўрин олган.  

Тадбирда Уюшма раисининг би-
ринчи ўринбосари Нодир Жонузоқ, 
профессор Нурбой Жабборов, шоира 
Зулфия Мўминова, Абдулла Қодирий 
ижод мактаби директори Нилуфар 
Йўлдошева ҳамда адабиёт ихлосманд-
лари, ижодкор ёшлар иштирок этди. 
Сўзга чиққанлар Тўлқин Эшбекнинг 
илмий ҳамда журналистик фаолияти, 
юморга бой ижоди ва мазкур тўпламга 
киритилган асарларнинг ижтимоий 
салмоғи, тарбиявий аҳамияти ҳақида  
тўхталиб ўтишди. Адабиётшунос Сул-
тонмурод Олим, “Халқ сўзи” газетаси 
бош муҳаррири ўринбосари Шуҳрат 
Жабборов тўпламдаги шеърларда 
шиддат билан ўзгариб бораётган давр-
нинг долзарб муаммолари акс этгани, 
муаллиф беозор ҳазил орқали маиший 

ТАҚДИМОТ, ФЕСТИВАЛ ВА ХОТИРА ТАДБИРЛАРИ
Давоми, бошланиши 1-саҳифада

ҳаётнинг оғриқли нуқталарини ҳажв 
қилганини қайд этди.

* * *
Эркин Воҳидов номидаги ижод 

мактабида “Мутолаа сирлари” ва 
“Ижод фалсафаси” деб номланган 
тўп ламларнинг тақдимоти бўлиб 
ўтди. Мазкур китобларнинг бири 
Абдулла Қодирий, Ойбек сингари 
ўзбек адиб лари ҳамда Жек Лондон, 
Умберто Эко каби чет эл адабиёти 
вакилларининг  айрим асарларининг 

яратилиш тарихи  ҳақида ҳикоя қил-
са, иккинчиси Лев Толстой, Ҳерман 
Ҳессе, Габриэль Маркес, Владимир 
Набоков, Чингиз Айтматов каби ўт-
тиздан ортиқ таниқли адибларнинг 
китоб ва китобхонлик маданияти 
ҳақидаги таж рибалари, мақола ва эс-
селаридан иборат.

Ушбу тўпламлардаги ўзбек адиб-
лари мақолаларини жамлаш ҳамда 
рус ва инглиз тилларидаги мақолалар 
таржимаси Ҳумоюн томонидан амал-
га оширилган.

* * *
Яқинда Наманган ва Андижон 

вилоятларида Ўзбекистон Ёзув чи-
лар уюшмаси аъзоси, истеъдод-
ли шоир Шуҳрат Ориф ҳам-
да таниқли эстрада хонандаси 
Шуҳ рат Дарё иштирокида шеъри-
ят ва қўшиқ  кечалари бўлиб ўтди. 

Наманган шаҳридаги “Янги 
Ўзбекистон — Ёшлар зиё маска-
ни” ахборот кутубхонасида ўтка-
зилган тадбир чинакам байрамга 
айланиб кетди. Назм ва наво уй-
ғунлиги кўнгилларга сурур бағиш-
лади. Нав батдаги тадбир Наманган 
муҳандислик-қурилиш институти 
та ла  ба  лар турар-жойида ўтказилди.

Шоир ва хонанда иштирокида-
ги ижодий учрашувлар Андижон 
шаҳрида ҳам давом этди. Андижон 
давлат тиббиёт институти ва Анди-
жон машинасозлик институтида-
ги тадбирлар нафақат талабаларни, 
балки вилоятдаги ижодкорларни 
ҳам бирлаштирди. Тадбирда Олий 
ва ўрта махсус таълим вазири ўрин-
босари Юсуф Абсоатов сўзга чиқиб, 
бундай маданий тадбирлар талаба-
лар маънавиятини янада юксалти-
ришга хизмат қилишини таъкидлади.

 Маълумки, Президентимизнинг 2020 йил 6 ноябрдаги “Ўзбекистон-
нинг янги тараққиёт даврида таълим-тарбия ва илм-фан соҳаларини 
ривожлантириш чора-тадбирлари тўғрисида”ги фармонига биноан 
мактабларда ижодий-маданий масалалар бўйича тарғиботчи лавози-
ми жорий этилди. 

Ўзбекистон Ёзувчилар уюшмаси аъзоларининг адабиёт тарғибот-
чиси, адабиёт тўгараклари бошқарувчиси сифатида ишга олиниши 
барча ижодкорларни бирдек хурсанд қилганди. Ниҳоят, мактабларда 
ўтказиладиган қисқа учрашувлар ўрнига ўқувчилар билан бафуржа 
гаплашадиган, дўстлашадиган, қолаверса, бир мунча моянали ҳам 
бўларканмиз, деб ўйлагандик.

Амир Худойбердининг қаламига ман-
суб шеърларни ўқувчи шунчаки ўқимайди, 
балки ўзгача туйғу ва ҳаяжон билан муто-
лаа қилади. Шоир шеърлари асосини қалб 
ташкил этса, уни ўраб турган жисм-тан эса 
моҳиятан Ватанни англаш, кўнгилда содир 
бўлаётган кечинмаларнинг озод юрт рав-
нақи йўлидаги ўзгаришлар билан боғлиқ-
лигини билдиради. Тўпламга киритилган 
шеърларда асосан Ватан ва миллат мавзуси 
етакчи ўринни эгаллайди.

«Noshir» нашриёти,
2021 йил.

Туроб НИЁЗ
«ОРЗУЛИ ДУНЁ»

Истеъдодли шоир Туроб Ниёзни 
ўқувчилар яқиндан билади. Унинг 
шеърлари, ҳикоялари, ижодкорлар 
билан суҳбатлари ўқувчига яхши 
таниш. Ушбу китобга ижодкорнинг 
турли йилларда ёзган шеърлари, ҳи-
коя, тақриз, мақола ва суҳбатлари 
жамланган. 

«Янги аср авлоди» нашриёти,
2021 йил.

Янгибой ҚЎЧҚОРОВ
«КЎКМИНОРГА 
ҚЎНГАН ҚУШ»

Таниқли адиб ва таржимон Янгибой 
Қўчқоров серқирра ижодкор саналади. 
Унинг ўттиздан ортиқ турли мавзудаги ки-
тоблари кенг ўқувчилар оммасига яхши 
таниш. Ўн уч бобдан ташкил топган ушбу 
романда шўролар замонидаги мураккаб ша-
роитда залворли юкларни ўзларининг метин 
елкаларида кўтарган замондошларимиз об-
разлари намоён бўлган.

«Tamaddun» нашриёти,
2021 йил.

Абдулла ВАХШ
«МУҲАББАТ 

СИМФОНИЯСИ»

Абдулла Вахшнинг ижоди ғайри-
оддий лиги, шу билан бирга кечинма-
ларнинг фавқулодда гўзаллиги, турфа 
рангларга йўғрилган ташбеҳлари фалса-
фий моҳияти билан яхлит ва ўзига хос 
мафтункорликни ҳосил қилади, десак 
муболаға бўлмайди. Ушбу шеърий гул-
даста ўқувчиларга кўтаринки кайфият 
бағишласа, ажаб эмас.

«Musiqa» нашриёти,
2020 йил.

Амир ХУДОЙБЕРДИ
«ҲАЗРАТИ 

ЎЗБЕК»

Ёзувчи Мирзапўлат Тошпўлатнинг ушбу 
китоби куни кеча босмадан чиқди. Китоб икки 
бўлимдан иборат. Биринчи бўлимда ўзбек мил-
латининг мардлиги, тантилиги, урф-одатлари, 
маданияти, одамийлиги қаламга олинади. Ик-
кинчи бўлимда эса қарама-қарши ғоялар, яъни 
виждон ва виждонсизлик, диёнат ва хиёнат, 
вафо ва жафо, ҳақ ва ноҳақлик ўртасидаги 
тўқнашувлар жонли воқеалар асносида китоб-
хонга ҳавола этилган. 

«Turon-iqbol» нашриёти,
2021 йил.

Мирзапўлат 
ТОШПЎЛАТОВ

«ОДАМЛАР»

муаллим аччиққина чой дамлаб, ша-
молпарракни улаб қўяди. Шунга сал 
белим шамоллаб қолгандай, “герман-
ский” малҳам суриб ётибман. Бизга 
аллақачон ойликлар тўланди, ўзингиз-
да нима гаплар?” Мен ҳам паст кет-
майман: “О-о-о! Бизда ҳар тўгаракдан 
кейин қайнатма шўрвалар!” Шўримиз-
га эса шўрва тўкилган. Ҳали ойлик-
ни олмай туриб, бу ишга анча-мунча 
сарфлаб, мактабга тузукроқ кийиниб, 
янги сумкаларда борайлик, дея озгина 
жамғармамни ҳам сарфлаб қўйганман. 
Илгари уйдан чиқмай онлайн ишлар-
дим. Энди эса, бўзчининг моккисидай 
мактабга қатнаб, йўлкираю тўрт-беш 
соат вақтимни, асабимни сарфлашга 
тўғри келмоқда. 

Ўзимча ўйлай бошладим: “Ёзув-
чи-шоирлар бу масканларда бирров уч-
рашув ўтказиб, шеърини ўқигач, тезроқ 
туёғини шиқиллатгани маъқул кўрина-
ди. Суймаганга суйкалгандан кўра, бу 
ерда ўралашмаган, безагу тўсиқ учун 
осилган гиламнинг гулларини томоша 
қилиб, унинг ортига – “паранжи сирла-
ри”га назар ташламаган яхшироқ, ше-
килли”. Аммо нимани яширсанг ўшан-
га қизиқиш ортиши тайин.

Хуллас, мактабдаги “маънавият-
чи-машаққиятчи”нинг жеркишларию 
унга қайтара олмаган жавобларим 
беихтиёр тилга чиқиб кетган кез-
лар хотиним хавотирлана бошлади: 
“Дадаси, тинчликми, ўзингиз билан 
ўзингиз гаплашадиган бўлиб қолдин-
гиз?” “Мактабда пича гаплар бўлиб...” 
“Йиғиштиринг шу ишингизни. Менга 
сизнинг соғлигингиз керак”. “Эй хо-
тин, сен ниманиям билардинг?! Ахир, 
бу бизнинг муқаддас вазифамиз”, дей-
ману яна ўйланиб қоламан. Чунки шу 
ёшгача ҳали қон босими нималигини 
билмасдим...

Ниҳоят, хотиним ҳақлигига ишон-
дим. Мактабдан қайтишда, бошқа бир 
тарғиботчига қўнғироқ қилиб, ишдан 
кетмоқчилигим ва бу ҳақда фельетон 
ёзмоқчилигимни айтдим. Чунки бир 
ҳафта олдин у тарғиботчилар йиғи-
лишида ишини эплаб кетгани, мактаб 
жамоаси  унинг йўлларига гуллар отиб 
қарши олгани, ҳамма шароитлари 
муҳайёлигини айтганди-да. Аввалига 
у мени бу фикримдан қайтармоқчи 
бўлди, сабр косам тўлганини англагач: 
“Ҳа, майли, ўзингиз биласиз”, деди.    

Уйга келиб ёзаётсам, сал олдин 
мени ёзмасликка ундаган ўша “бахти-
ёр ҳамкасбим” қўнғироқ қилиб қолди. 
“Ишонч” газетасида бир тарғибот-
чининг  бир саҳифалик “дил изҳори” 
чиққанини, топиб ўқишим кераклигини 
айтди. “Мен бировнинг дардимас, ўз 
дардимни достон қилмоқчиман”, де-
дим. У эса: “Бўлмаса... мениям гапла-
римни мақолангизнинг   бир чеккасига  
қистириб кетинг”, деди.  “И-я, сизнинг 
ишларингиз жойида-ку!” “Йў-ў-ўқ. 
Кўпчиликнинг олдида пича маҳоват 
қилдим. Аслида...”  Ҳамкасбимнинг 
“ҳасрат дафтари” очилиб кетди.  Бир 
пайт унинг овози тўлқинланиб, ғалати 
тус олди. “Сизга нима бўлди... Йиғла-
япсизми?! – дейман ҳайратда. – Аҳво-
лингиз шунчалар оғирми?” “Мен эмас, 
мактабнинг аҳволи оғир... – дейди у. 
–  Бирорта газета-китоб ўқимайдиган, 
шоир кимлигини билмайдиган ва би-
лишни ҳам истамайдиган тарбиясиз 
тарбиячилару уларга куни қолган ўқув-
чиларга йиғлайдурмен, эй дўсти азиз...”.

Оллоёр БЕГАЛИЕВ,
Ўзбекистон Ёзувчилар уюшмаси 

аъзоси 

                         4
Худони топгунча башар боласи,
Неча Тангри ясаб, кўк оввораси.

Тавфиқ Оллоҳдандир, ундандир хулқи,
Тинчми, осудами – одами ҳотам.
Етти қават осмон ва ер маҳлуқи
Жимгина Яратган ёзиғида жам.

Йўл аниқ ва ёзиқ ҳам ростдир.
Бизни излагувчи сомеълар бедор –
Сочу соқолида минг йиллик озор,
Таскин илинжида бизларга хосдир.

Нени йўқотдигу нени топгаймиз?
Ташда сокин, ичда фарёдга шаймиз.
                      8
Кузда – япроқлари сарғайган онда
Дарахт кўринади уфқда тонгдай.

Шу он гўзал, аммо дўзахга ўхшар –
Олов, қон томади ҳар нафасидан.
Бизнинг озорлару гуноҳлар ўшал –
Чиқолмай қийналган жон қафасидан.

Бир тикон санчилса, оҳимиз қанча?!
Бурдалаб тилганлар одамизотни,
Бир пулга сотганлар тангрий ҳаётни
Ва кўрмаганлар қадримиз чангча.

Бизлар қайтадурмиз ё ҳаёт бўлиб,
Ва ё ҳар бўғизда битта дод бўлиб!
                        16
Жон меники эмас, меникидир руҳ –
Ҳадсиз коинотда менинг отлиғ туғ.

Осон эмас дединг, бир нафас, дедим,
Илло нафасимни санашларим рост.
Барчасини жоним, танимдек едим,
Барибир бириси бўлар-ку халос?!

На нафас меники, на он меники,
Аммо бир бор айтган Исми Зотим ҳақ,
Келганим, кетганим ва ҳаётим ҳақ,
Борим уникию иймон меники!

Милён ёш юлдузлар айтадурлар арз:
Бир одам умрини яшамоқлик фарз.
                             24
Оҳ-воҳимиз кўкдан, мозийдан мерос,
Ҳатто юрт сўрарлар бўлмаган халос.

Ёмғирнинг шаштида осмон бўзи бор,
Куртакнинг лабида ғунчанинг доди.
Килкиллаб тургандек ҳар шоҳда бир ор,
Яшиллана бошлар ўтганлар ёди.

Шунинг-чун менгзарлар балки кўз ёшга
Осмон ноласидай ёққан ёмғирни –
Гулу чечакларга буркар ҳар қирни,
Демак, чин фарёдлар ўхшар қуёшга.

Манов боғ-чаманлар боболарданми
Ёки ёмғир қувар саболарданми?!
                     25
Из тушмаган қор иймон сурати,
Ёғиши руҳга қиёс, юрак – турбати.

Қаранг, инсон асли оқликка маҳкум,
Бундан ифтихорда жумла коинот.
Вале Оллоҳ ато этгани ҳар кун
Қароликка мўлроқ булғанар ҳаёт.

Ҳасад ҳақ одамнинг сўнгакларида,
Ҳатто табиатдан, борлиқдан шубҳа –
Уни яратгувчи Зотидан туҳфа,
Фақат тан олмайди эртакларида.

Бугун қор ёғгани муборак, дунё,
Асли зоти ҳалол – таборак, дунё!
                       27
Аслида умрнинг ҳар куни пулсирот,
Фақат унинг номин қўйдилар ҳаёт.

Сузиб юрган булут, тоғларга қасам,
Деган Зотни билган ўзи бир қоя.
Вале тоғларини қўлида ясаб,
Уни мақтаганлар топмас ҳидоят.

Капалак қаноти – нақшин мезана,
Ҳайлида ҳар лаҳза азон айтгулик,
Ўн беш куни агар бўлса мангулик,
Одам уни кутар йиллар кезина.

Ҳар икки тарафга тоймоқлик ҳақ гап,
Демак, атосини яшамоқ нақд гап.
                           37
Келиш бор, кетиш бор, қолиш йўқ, аммо
Бу ҳақиқат барча қалбга ўқдир то.

Битта ғишт ололсанг уй деворидан
Ё севган китобинг, ёки мевангни,
Майлига, ҳеч қурса бир озоридан
Тутсангу, орқага бурсанг кемангни.

Одамий зотига жудолик қисмат:
Она вужудидан, болалигидан,
Ёшлик чиройими ё қоладиган?
Ҳатто либосини ололмас қисман.

Худо даргоҳидан бешигимиз ҳам,
Ўзидан ва қайтар эшигимиз ҳам.
                      41
Бу фано чўлидан кимлар ўтмаган,
Бир нафас ҳолига нелар кутмаган!

Тилло қидирдилар тимдалаб ерни
Ва тахтлар қурдилар баланддан баланд.
Ҳар кас кўксини Худоман деб керди,
Биттадан эҳромни қилдилар ҳам банд.

Эҳромлар Мисрнинг кўз ёшларидай,
Учига осмоннинг киприги тегар.
Оллоҳим барига ўзидир чевар:
Улар Фиръавнлар қоқ бошларидай.

Шунда ҳам оламга эгалик истаб,
Мудом одам яшар отини қистаб!
                       50
Насиймларга ифор гилос гуллари,
Ёмғирларда ивиб занглар туллади...

Олам гўзал Зотнинг мингдан бир ҳуснин
Сеп айлади яна кўклам тўйига.
Шунда ҳам заминдай кўпчийди кўксим,
Етгандай Аслнинг чирой, бўйига.

Ҳар фасл сўзлайди, ҳар кун ҳам ҳатто,
Унинг Ҳақлигидан, фоний фанодан,
Ғанимат нафасдан айтур дамо-дам
Ва осмон тоғлар ҳам дейдилар ато.

Борлиқ Одам кўнгли – очилди қийғоч,
Валфажр бошлади валий қалдирғоч.
                       54
Бизни қидирганлар бормикин асли,
Ахир яқинлашар жудолик фасли!

Умр нима? Билсанг, киссангдаги пул,
У фақат сеники, сенинг ҳаржи ҳам.
Хоҳла, алаф, хоҳла, сотиб олгин гул
Ёки эҳсон айла, эл-ла кўр баҳам.

Ниҳоят киссанг бўш, гулларинг бўлар,
Хазонтус юзингда олланадилар.
Барибир пулларинг овланадилар,
Агар-чи Оллоҳнинг ҳукми муқаррар.

Аниқ, ҳар банданинг зўр орзуси бор,
Шу каби Худонинг тарозуси бор.
                       56
Баҳорий шохларда япроқлар мавжи,
Гуллар болалаган кезларнинг авжи.

Негадир юрак ҳам борлигин туяр –
Қалтираб кетади, елу сабодан.
Токи битта ғўра ерга тушса гар,
Жавоби бошдандир – Одам Атодан.

Қайки висол бордир баҳордин ўзга?
Бари аниқ-тиниқ – ранглару ҳадлар,
Қишдан сабил қолган бижғиган дардлар
Яна-да яшилроқ кўринар кўзга.

Фиғони яшариб турган дунё бу,
Одамдек минг ўлиб, тирилган ҳам у.
                       58
Худонинг ризоси ғуборсизликда,
Вале унинг ичра ҳар он суздик-да!

Яшил япроқларда умр аввали,
Фаришта саболар куйлар асотир.
Шому тонглар аро сокин ҳар валий
Тонгу шом ичинда тортгай хавотир.

Бунда куну тун, Қуёшу Ой айбсиз,
Пайғамбарни тушимда кўрдим ва ё
Ул Зотдек ўзимдан ўтдими дунё,
Ё сайдни тутдимми қўлимда сайфсиз?!

Бу олам борича барчага аён,
Аёнда ноаён қочгайдир қаён?!

МУЗАФФАР ЎЛКАМ
Қуёшни уйғотиб қушлар тилида,
Ҳар тонг мардонавор елка тутасан.
Далага ошиққан деҳқон дилида,
Пок ният уруғин қадаб ўтасан.

Ғиркўкми, Ғиротми, чопар тулпорлар –
Тошёрар туёқлар бошлар боқий жанг.
Олов нафасингдан эрийди қорлар,
Тоғларни қулатар илоҳий наъранг.

Ана, от устида ғолиб суворий,
Кўкрагида уриб турибсан бетин.
Кулиб қаршилайди муборак толе,
Қўлида адолат туғини тутиб.

Ёд этиб баҳодир ўғлонларингни
Сорлар нигоҳига кўчасан ёвқур.
Сўнг метин қоялар бағрига сингиб
Ўқилдиздек ботиб борасан чуқур.

Этагини тутиб озод елларнинг,
Шовуллаб боғларга улушасан қут.
Жойнамоз устида мўмин чолларнинг
Ёнида бир лаҳза айлайсан сукут.

Ҳали сувоқлари қуримаган уй
Меҳмон кутаётир ташвиши ариб.
Сен кириб келасан, бошланади тўй,
Тоғаси ёнида бешик кўтариб.

Бола кулгусига айланасан – шўх,
Оламга таралар фараҳбахш жаранг.
Сени акс эттирар кўзларида чўғ
Порлаб турган элнинг кўксидаги тонг!

Мавж уриб адоқсиз буғдойзорлардан
Хирмон кўтарасан ҳали энг улкан.
Сен борсан, халқимнинг толеи баланд,
О, менинг музаффар, мардона, ўлкам!

КЕКСА ЭМАН ВА 
НИҲОЛ

Бир кун кекса дарахт ёнида жажжи
Ниҳол ўтқаздилар, яшнаб кетди у.
(Силласи қуриган шохлари санчиб
Хаста юрагига соларди қутқу). 

Кейин кўп ўтмади, тинди қўшиғи,
Ўша кун қушлар ҳам сайрамадилар.
Бир гала одамлар кекса дарахтни
Ҳар битта шохидан майдаладилар.

Ниҳол англаб етди узундан — узун
Донишманд эманнинг 
айтимларин соз:
“Бу оламда боқий яшамас ҳеч ким,
Ҳеч дарахт мангуга қадалган эмас!”.

Сенинг ҳукминг бирла бормиз, 
ё Роббим,
Сенинг ҳукминг бирла 
юрибмиз тирик.
Одамлар ўзини тутади доим,
Нечундир абадий яшайдигандек...

ЭНАМ ВА ИПАК ҚУРТИ
Кенг ҳовлида кекса зардоли,
Болалигим довучча қоқади.
Пешайвонда барг узар ҳориб,
Энам ипак қурти боқади.

Кафтларида қонайди тутлар,
Кўтаролмас киприкларини.
Эшитсайди бераҳм қуртлар,
Юрагимнинг ўкирикларини?!

Йиллар ўтар: умр – эрир шам,
Оҳим чўкар кўксим қаърига.
Қора сочин алмашди энам,
Оппоқ ипак толаларига.

Дейман: “Эна, жон энагинам,
Бу оч қуртлар умрингни еди!”.
Кўзларимга боқиб волидам,
Шунда икки оғиз сўз деди:

“Пилла ўрар марваридшода,
Ипак қурти ажиб мавжудот.
Болам, қанча одам дунёда,
Еб-ичарга кечирар ҳаёт?!”.

СЕВГИ ВА СУКУНАТ
Яшиндек чақнайди юрагингда ишқ,
телбавор севасан, ёниб севасан!
Кўзингда потирлаб турар соғиниш,
ошкора севасан, ғолиб севасан!

Энтикиб дарёлар тошгани каби,
шошилгани каби саррин шамоллар...
Беором тунларнинг тор қилиб таъбин
ясаниб чиқади бедор хаёллар.

Тупроққа ботириб илдизларини,
ловуллаб турганда маъсум ғунчалар.
Интизор тутасан ол юзларингни,
О, кимни севасан, Лайлим, бунчалар?

Қирқ йилки сукунат ичра, ё, Карам, 
кўксимда юрагим – кўҳна харобод. 
Ҳориб турган телба руҳингни, санам,
қани, сен сукунат қучоғига от!

ТАНБЕҲ
Қанотим деб ўйлайсан
шамол эсса шовуллаб,
Кўтаради кўкларга
булутларни силайсан.
Нафасингдан, водариғ,
бино бўлар довуллар,
Ё ўзингни тош тахтда
ҳис қиласан Сулаймон.

Шамол эсса шовуллаб,
қанотим деб ўйлайсан.
Қиличини ўйнатиб 
Шамоллар от суради.
Ўз измингдан ташқари
чўққиларга бўйлайсан,
Адашган еллар бориб
қояларга уради.

Инчунун, юрагингнинг
дарчасини чертиб қўй,
Ичингдадир қанотинг
майин иймон паридан.
Кўзларингнинг ойнасин
астагина артиб қўй.
Ва ўзингга ҳар замон 
қараб қўй ташқаридан.

РИВОЯТ
Подшоҳ ҳузурига чорлади бир кун,
Донишманд мусаввир келиб чўкди тиз:
– Мана ол, – деди шоҳ, – имкон сен учун,
Умрим суратини шул матога чиз.

Сўнг бўёқ узатди мўйқалам билан,
Кексалик ўз ҳукмин айтдими, ногоҳ,
Шоҳнинг қўли титраб шоҳона гилам
Узра сачраб кетди турфа ранг бўёқ.

Ўртада бир лаҳза чўкди сукунат,
Донишманд мусаввир сўз очди охир:
– Ҳар ким ўз умрининг суратин фақат
Ўзи чизар экан, афв этинг, шоҳим.

Подшоҳ афв этмади: “Муқаррар ўлим!”
Донишманд мусаввир таслим қилди жон...
Демак, ўз умримни ўзим чизаман,
Сен бўёқ кўтариб юрибсан ҳамон...

ЭСКИ САНДИҚ
Кўксимда юракмас, бир эски сандиқ,
Кўҳна хотиралар билан лиммо-лим.
Бунда соф севгимни этганман банди,
Занг босган қулфига қўл урма, жоним.

Нега тушунмайсан, парво қилмайсан?
Уйғотиб юборма, хуш онларимни.
Шу митти қутида, ростини айтсам,
Кишанлаб қўйганман исёнларимни.

Тегсанг, очилади бирдан оғзи ланг,
Оташин ҳисларим кўтаради бош.
Мангу маконини тарк этиб бу тонг
Кўксимдан отилиб чиқади Қуёш!

Наби ЖАЛОЛИДДИН Фахриддин ҲАЙИТ 

Мен тошман, кўк тош. Отим — Яшм. Ўн 
минг йиллардан бери кўрмаган томошам қол-
мади. Биров бошига кўтаради, биров сиртимга 
миниб ўтиради, биров тўрига қўяди, биров — 
гўрига. Юрмаган йўлим, кўрмаган элим йўқ. 

Бир Ер юзининг қайси бир нуқтасида ётсам, 
менга-ку барибир, лекин одамларга ҳайрон-
ман, тоғу тош демай, дарёми-денгиз демай, дам 
дунёнинг у чеккасига, дам бу чеккасига суд-
раган        лари-судраган мени. Чиройли эканман, 
асил эканман, шаффоф эканман, хўш, келиб 
томоша қилавер. Йўқ-да, меники бўлсин. Шу 
«сеники-меники» деган фақат одамда бўлади, 
назаримда — уруш-жанжали ҳам, қирғини ҳам 
шундан, ўлими ҳам, кулфати ҳам. Тағин, бунинг 
гуноҳини ўзларидан соқит қилиш учун менинг 
тўғримда мудҳиш афсоналар тўқишганини айт-
майсизми! 

Кейинги бир неча минг йил давомида-ку 
Чин-Мочиннинг ҳашаматли саройларини бе-
заб, анча тинч ўтирдим. У хоқоннинг қасридан 
бу хоқоннинг саройига сургалиб анча сайқал-
лашиб қолган бўлсам ҳам, бус-бутун эдим, би-
ров жон бергани ҳам йўқ мени деб. Аммо, мана 
энди, Чингиз дегани келаётганмиш туман-ту-
ман лашкари билан дала-даштни дуду тўзонга 
чулғаб. Мени деб келаётганмиш. Мен керак 
бўлсам, мана турибманку, кел, ол. Нима қила-
сан бутун бир мулкатни ўтга тутиб, шаҳарларни 
кўкка совуриб, лак-лак лашкарни қириб, бегу-
ноҳ элатларни қон-қора қақшатиб! Ё раб!!!

Айтдим-ку, дунёнинг қайси чеккасида ётсам 
— менга барибир, деб. Мана энди, тағин судраб 
кетишаяпти. Чин-Мочинда мени муқаддас ҳи-
соблар эдилар, мана энди тинчлигим бузилди, 
мени деб юзта от, уч юзта навкар овора. Кўп 
ўтмай, қумда судрайдиган ёғоч чанага тушдим. 
Чунки устига хода қўйиб мени лўкиллатиб олиб 
кетаётган тўртта фил кеча кечаси ўлиб қолди. 
Чўлга ярамас экан-да жониворлар. Кейин тўртта 

туя ўркачига жойлаб кўришди, бўлмади, сирға-
либ тушиб қумга юмаладим. Олтита навкарни 
босиб қолдим, ерга чалпакдай ёпишиб жон бе-
ришди шўринг қурғурлар. Бу воқеадан кейин 
хоқоннинг ўзи яна тўрттасини эҳтиётсизлиги 
учун қамчилаб ўлдирди. Энди мана «чана»да-
ман. Эй, азиз жонини аямаган одамлар-эй…

Менга-ку, минг йил чўт эмас, бу гумроҳлар-
нинг умри ахир бир нафас. Ўйлаб кўрса-чи, қад-
ри га етса-чи!

Мени жойимдан қўзғаганнинг ўзи бир фа-
локатга дучор бўлади. Бу афсонани, ҳали айт-
ганимдай, одамларнинг ўзлари тўқиб чиқарган, 
ўзлари шунга ишонишади ҳам. Асли ўзи шун-
дай, шекилли-да, неча марта синаганман, ўзим 
ҳам ишониб қолдим афсонага. Қўл теккизишса 
хавотирланиб тураман. Лекин одамлар… ҳамон 
жойимда тинч қўйишмайди-да.

Ҳалиги Чингиз де-
гани ҳам мана мени не 
азоб билан олиб кел-
дию ўзи, ўша афсонада 
айтилганидай, бекор-
дан-бекор шамоллаб, 
тўсат дан қазо қилди. Менинг Чин-Мо-
чиндан Мовароуннаҳрга кўчиб олганим 
қолди.

Бу ернинг хўжайини ҳам, унинг оти 
Чиғатой эди, нафимни кўриб-кўрмай ўлиб кет-
ди. Одамлар буни ҳам менинг касофатимга 
йўйишди, албатта.

Инсон ўтмишдан сабоқ олмас экан-да. Ўша 
Чиғатойнинг невараси яна менга қўл уриб, Нах-
шабда тахт қилиб устимга миниб ўтирди. Э… 
бунга ҳам ёрлақагани йўқ. Очиғи, гап менинг 
ҳақимдаги афсонада эмас, ҳаммаси одамларнинг 
очкўзлигидан. Ахир, Чин-Мочин хоқонлари 
мени қайтиб олиб кетиш учун не-не ҳийла-най-
ранглар ишлатишмади, не-не пораю бойлик лар 
ваъда қилишмади, орадаги сотқинлик, хиёнат-
лар ғойиб бўлган, ўлиб кетган не-не одамлар.

Ахири, меники бўлғуси хўжайиним улуғ 
Темур барига чек қўйди, очкўз урушқоқлар-
нинг нафсини тийиб, бошини қўшиб, бир тож 
остига жипслаштирди. Бу машғулотлар билан 

бўлиб, у зот менинг тақдиримни жилла кўздан 
қочирдилар. Аммо бир донишманд набиралари 
қадримга етди. Мени топиб, пойтахтга кўчириш 
учун махсус йўл солдирди. Шикаст етмасин, 
деган-да. Кешдан Самарқандгача дастлаб мен 
юрган ўша текис йўл ҳали ҳам бор, балки кўр-
гандирсиз.

Донишманд мени буюк бобосининг қабрига 
қўйдирди. Мангулик тоза ҳусним шу зотнинг 
абадий шуҳратига монанд эди, бир неча юз йил 
одамларга шу фикрни эслатиб, тинч ётдим.

Афсус, улуғлар ўлар экану одамларнинг 
баднафслиги ўлмас экан. Ўзини жаҳонгир ҳи-
соблаган ёвқур ҳукмдор Нодиршоҳ яна менга 
кўз тикди. Самарқанднинг бошқа ганжинала-
ри билан бирга мени ҳам Машҳадга кўчириб 
олиб кетишни буюрди. Улуғ зот қабридан қўпо-
риб… Аммо ўз амри ўз кўнглига ғулғула сол-

ди, менинг ҳақимдаги 
мудҳиш афсона ёдига ту-
шиб, ҳукмдор суст кетди. 
Қўрқоқ юрагига тасалли 
қидириб, улуғ Темур хо-
тирасига фотиҳалар ўқи-

тиб, мени пойтахт қасрида муқаддас 
тош деб эълон қилишга ваъда бериб, 
ўз дилини овутди. Бироқ у, барибир, 
қўрқоқ бир ўғри эди. Дилидаги ҳадик 

ҳаловатини олди. Авлиёларнинг арвоҳлари, оҳ 
соҳибқироннинг қўпорилган қабри, мақбара 
вайроналари тушларига кириб, баданини совуқ 
тер босиб уйғониб кетарди. Қўрқувдан телба 
бўлишига сал қолганда ахири мени Самарқанд-
га қайтариб, ўрнимга қўйишга фармон берди. 
Яна сафар, яна судра-судра, йўл азобидан дарз 
кетган куним, Нодиршоҳни ўз одамлари сўйиб 
қўйибди, деган гап тарқалди. Буни ҳам одамлар, 
ноилож, менинг касофатимдан кўрдилар.

Шундан кейин қабр тепасида яна бир неча 
аср тинч қўйишди. Сағанада ястаниб ётиш мен 
учун янгилик эмас, ётавердим. Мақбара муҳта-
шам, ҳамиша гавжум, тўда-тўда бўлиб дунёнинг 
ҳар чеккасидан келиб зиёрат қилишади. Мундоқ 
бўпти-да, келиб кўриш мумкин бўлгандан ке-
йин, сеники-меники қилиб талашиш, қўпориш, 

бузиш, урушиш на ҳожат! Юқорида айтдим-ку. 
Ер юзининг қайси нуқтасида ётиш менинг учун 
барибир, деб.

Шундай қилиб, одамларга эс кирибди, деб 
бамайлихотир ётсам, э-воҳ, надоматлар бўл-
синки…

Бир куни яна келиб қолишди. Бу сафар улар 
кўпчилик эди, на афсонага, на қисматга, на ху-
дога, на арвоҳга ишонадиган одамлар. Келиш-
ди-ю, бисмиллосиз, қўлларига мисрангу чўкич 
олишди.

Улар ҳали… эртасига жаҳон бўйлаб қонли 
қирғин бошланишини, тўрт йил давомида эл-
лик миллиондан ортиқ инсон ер тишлашини 
билишмас эди.

Бу 1941 йилнинг 21 июни эди-да. Ҳали та-
рихнинг энг фожеали тонги отмаган эди.

Ê¤Ê ÒÎØ
¥ÈÊÎß

Асқад МУХТОР

ÌÀ¥ÎÐÀÒ ÌÀÊÒÀÁÈ

Туркумдан



АДАБИЙ ТАНҚИД, АДАБИЁТШУНОСЛИК4 2021-yil 18-iyun / № 25 (4632) O‘ZBEKISTON ADABIYOTI VA SAN’ATI

Бунга анча бўлди...
Қўлимга «Шуҳрат замондошла-

ри хотирасида» китобини олга-
нимда  икки бора суюндим. Бири 
устоз ҳақидаги дилдан айтилган 
сўзлар учун бўлса, иккинчиси ях-
лит бир сурат учун. Кўркам, тиниқ 
ва тарихий сурат учун! Қандай 
бахт, суратдагиларнинг ҳаммасини 
танийман, ижодларидан воқифман. 
Ҳатто уларнинг айримлари билан 
неча бор мулоқотда бўлганман. Ана 
улар — Иброҳим Раҳим, Илёс Мус-
лим, Назармат... Шуҳрат аканинг 
чап томонларидаги инсон сиймоси 
мени ўзига кўпроқ тортади. Чун-
ки ҳамманинг чеҳрасида табассум, 
у эса жуда ҳорғин кўринади. Гўё 
ўтган кунларнинг аччиқ ва алам-

ли томонлари акс-садо бергандек. 
Бу ижодкор — ёзувчи Мирзакалон 
Исмоилий, менга кўп яхшиликлар 
қилган устоз. Ҳа, у кишини 1950 
йилнинг ўттиз биринчи декабрида 
ҳибсга олиб, тўрт йилу тўрт ой ўт-
гач озодликка чиқаришган. Қатағон 
даври ўтган бўлса-да, кейинчалик 
ҳам ҳаёт тўсиқлари уни четлаб ўт-
маган.

Ёзувчи битган «Фарғона тонг 
отгунча», «Одамийлик қиссаси» 
каби китобларни мириқиб-мириқиб 
ўқиганман. Дастлаб кўрганимда 
ҳатто савлатлари босиб ийманибги-
на салом берганман. «Гулхан» жур-
налида ишлаганимда бир неча бор 
мурожаат этганман. Бевосита эмас, 
у киши билан тортинмай гаплаша 
оладиган масъул котибимиз Нари-
мон ака Орифжонов орқали. Жур-
нал саҳифаларида болалар билан 
муҳокама қилган «Яшашдан мақсад 
нима?» мавзуимизни Мирзакалон 
Исмоилий якунлаб берган.

Ўтган асрнинг саксонинчи йил-
ла ри да домланинг республика газета 
ва журналларидаги ҳар чиқишлари 
мен  учун қувонч эди. Чунки уларни 
ўқиб, сабоқ, йўл-йўриқ олардим. Ус-
лубининг теранлиги, фикрларининг 
ўқувчига тез етиб бориши, тасвир-

лар, қўйинг-чи, ҳаммасини ўқувчи-
дек ўрганардим. Айримларини қир-
қиб олиб, асраб қўярдим. 

«Инсон қадри» номли рисолам-
ни тайёрлаб, «Ўзбекистон» нашри-
ётига топширган эдим. Муҳарририм 
Раҳима Шомансурова эди. Қўлёзма 
унинг қўлидан чиққач, ўйлаб туриб: 
«Домла Мирзакалон Исмоилийга 
ўқитиб оласизми?» деди. Юрагим 
«шиғ» этдию «Йўғ-е», дедим. Ахир, 
у киши  қаердаю мен қаердаман.  
Раҳимахон бир амаллаб мени кўн-
дирди. Охири юрак ютиб адиб би-
лан боғландим. Домла менга шун-
дай чиройли муомала қилдики,  
ташвишларим бир зумда ариди.

Келишилган вақтда уйига бор-
дим. У вақтларда домла эски Кон-
серватория тўғрисидаги кўп қаватли 
бинода яшарди. Адабиёт жамғарма-
си ҳам шу уйнинг биринчи қаватида  

эди. Эшикни келинойим очди. Улар 
илк бора сўрашганининг ўзидаёқ 
нечундир онамни эслатиб юборди. 
Домла эса... аввалгидек тик қомат-
ли, аввалгидек ўткир сўзли... Рости, 
улардан ҳайиққандек эдим. Лекин 
сир бой бермасликка уриндим. Йўқ 
деганимга қарамай қанд-қурс, нон 
келтиришди. Домла термосдан кўк 
чой қуйиб узатди.  Мақсадга кўч-
дик. Домла стол устидаги папкани 
енгилгина олиб, биринчи саҳифага 
кўз югуртирди. Сўнг: «Уч кунда 
келинг», деди. Кетяпману ичимга 
сиғмаяпман, суюнаман, негадир 
ташвишланаман ҳам. Домланинг 
нигоҳлари остида кўз илғамас таш-
виш борлигини сезгандек бўламан.

Уч кун бирпасда ўтди-кетди. 
Келишилган вақтда домланикига 
етиб бордим. Ичкари кирдим. Дом-
ла мени шундай хушнуд кутиб ол-
дики, гўё мен — фарзанди узоқ са-
фардан қайтяп ману қаршимда  отам 
турибди. Улар сўрашиб бўлгач, 
ўзларига хос босиқлик билан мени 
қутлади. Домла бироз сукут сақлаб, 
кейин бирин-сирин қўлёзмадаги 
камчилик ларга ўтди ва кутилмаган-
да: «Сиз рус мактабида ўқиганми-
сиз?» деб сўради.

— Йўқ, — дедим.
— Баъзи жойларида русча фикр-

лаб, ўзбекча ёзгансиз, — деди.
Менинг ҳайронлигимни се-

зиб, фикрларини мисоллар билан 
изоҳ лаб беради. Улар шундай 
ўринли мисолларки... чиндан-да 
ғалатироқ жумлалар. Демак, мен 
ёзаётган лавҳаларимнинг тилига, 

сўзларнинг ўз ўрнида келишига, 
тасвирий воси та ларга бундан-да 
эътиборли, бундан-да зийрак бў-
лишим керак. Мен устоз айтган 
мулоҳазалардан шундай хулосага 
келдим.

— Фикрларимни ёзиб қўйдим, 
бемалол нашр этаверишсин, —  
деди домла қўлёзмани менга уза-
таркан.

Домла негадир бирдан аллане-
чук бўлиб кетади.

— Баъзи жойларида йиғладим, 
қизим, — деди  секин овозда, ҳой-
наҳой юмуш қилиб юрган келинойи 
эшитмаслигини истаб.

Шундай тоғдек бардошли ин-
соннинг кўзларига ёш қалқитган 
қайси сатрлар экан? Ҳали фикрим 
тугамаёқ изтиробли сўзларнинг гу-
воҳи бўламан:

— Кеча «Грудной»да катта ўғ-
лим  ни операция қилишди. Бир 
оёғини кесишди...

Мен анг-танг бўлиб қолдим. 
Домла бу гапларни шундай эзи-
либ айтадиларки... Лекин барибир 
уларни нимадир тутиб туради. У 
нима ўзи? Уларга бардош бахш эт-
ган нима ўзи?.. Бу... Бу камдан-кам 
одамларда учрайдиган, фақат Мир-
закалон Исмоилийдек шахсларда-

гина мужассам бўлган метин ирода 
эди.

Домла дарров ўзини тутиб олди. 
Мен эса нима деб кўнгиллари-
ни кўтаришни билмай карахтман. 
Шу пайт қўшни хонадан келинойи 
чиқиб келади. Кўнгил сўрадим. Ас-
лида қандай хайрлашганимни ҳам 
билмай кўчага чиқдим. Чиқдиму 
уларни яна қандай мусибат кутаёт-
ганини сезгандек йиғлаб юбордим. 
Домла ҳар қандай оғир шароитда 
ҳам атрофдагиларга яхшилик қи-
лишга интилган инсон эканини 
ўйлаб кетдим. Кексаликнинг энг 
оғир кунларида — кўзларининг 
нури, белла рининг қуввати бўлган 
ўғли оғир аҳвол да ётган кунлар-
да юрақдаги дардларини енгиб, 
чертса учиб кетгу дек қўлёзмамни 
синчиклаб ўқиб ди, мен билан суҳ-
батлашибди. Мана, инсон қадрини, 
ижод қадрини кимдан ўрганиш ке-
рак! Мана, ирода ва саботни кимдан 
ўрганиш керак!

Орадан кўп ҳам ўтмади. Ўғилла-
ри вафот этди. Уни ота хонадонидан 
чиқаришди. Фотиҳа ўқигани борга-
нимда келинойигина эмас, домла 
ҳам қаттиқ йиғладилар ке йин... кўн-
гиллари сал бўшагач:

— Мен ҳеч кимнинг олдида 
йиғламаганман, қизим, — деди 
дом ла чуқур хўрсиниб.

Менинг кўзимда ҳамон ёш қал-
қирди. Бу инсонлар бошига тушган 
мушкул савдога ниҳоятда куйинар-
дим. Шу боис, домла билан келин-
ойини тез-тез йўқлагим келаверарди. 

Мирзакалон Исмоилий ёзган 
сўзбоши билан вақти   келиб  «Ин-
сон қадри» рисоласи босмадан чиқ-
ди. Сўзбоши илиқ сўзларга, умид-
ларга бой эди. Мендан, шу вақтгача 
тан олинмаган қаламкашнинг эр-
танги кунидан  умидвор эди. Сўзбо-
шида ёзувчи масъулияти ҳақида сўз 
юритилганди. «Ёзувчининг муқад-
дас бурчи — инсон қадрини юксак 
кўтаришдан, уни бори ҳолича тас-
вирга олишдан, инсон хатосини 
ҳам, онтига вафосини ҳам — ҳамма 
томонини ҳалоллик билан кўрсатиб 
беришдан иборатдир».

Бу бурчни оддий бир болалар 
ижодкори сифатида мен ҳали-ҳамон 
унутганим йўқ. Унутмайман ҳам.

Яйра САЪДУЛЛАЕВА,
Ўзбекистонда хизмат 

кўрсатган маданият ходими

ßÕØÈËÀÐ ¨ÄÈ

«ҲЕЧ КИМНИНГ ОЛДИДА 
ЙИҒЛАМАГАНМАН»

Ўзига хос, изланувчан шоира Дилрабо 
Мингбоеванинг «Ёмғирзор» номли шеърлар 
китобини ўқиб, адабиётимизга тағин бир 
истеъдод кириб келаётганидан шодланган 
эдим. Унинг навбатдаги  «Йўлдаги аёл» ном-
ли тўп ламини мутолаа қилиб, янада қувон-
дим. Зотан, ўқувчини ҳамиша замондошлар-
нинг кўнгил кечинмалари, руҳияти кўпроқ 
қизиқтириб келган. Китобни мутолаа қилар-
канман, қуйидаги мисралар эътиборимни 
тортди:

О, ҳаёт,
Нуҳ тўфони тошган қалбим қучоқлаб,
қаршингда тиз чўкдим изиллаб...
Шеър етти қисмдан иборат. Ҳар қисмида 

ошиқ юрак изтироблари, айрилиқ фиғонлари, 
ёлғизлик азоби ёрқин, рангин бўёқларда акс 
этади. Шоира шеърнинг эркин усулини хуш 
кўради, шу боис, сўзи ҳам, сатрлари ҳам эркин:

Тун. Тавбаларим билан ёлғизман.
Тун ва тавбаларим қора куй.
Авжлари маромга етарми –
Осмонга етарми?!
Дилрабонинг шеърларида ёмғирлар куйи-

ни, беором дунё сир-асрорларини ҳис қила-
миз, туямиз. Бу шеърлар юракнинг тўридан 
жой олади. Мисралари дардли, шоира нозик  
ишоралар, метафоралар билан хаёлнинг ҳали 
ҳеч ким кашф этмаган кимсасиз дунёларига  
саёҳат қилади, ўзи билан ўзи ёлғиз қолади. 
Ўша ёлғизликда ҳаёт ҳақида ўйлайди, туйғу-
ларини тафтиш қилади.

Севги – Отасиз болам
қабрим узра оналаб
қолди —

деб ёзади кўнгилдан кечган оғриқни шарҳлаб.
Севги – юракдан тўкилган туйғу. Тўғри, 

севги – туйғу, лекин шоира нимага ишора қи-
лаяпти? Севги ҳам отасиз, ҳам онасиз қолган 
гўдак бўлса, тасаввур қилинг. 

Ёлғизлик –
          бу дунёда топган бахтим,
                      қора куним, синиқ тахтим.
Шоиранинг лирик қаҳрамони “Орзу йў-

ли”да ўзини сувдан ўтга, ўтдан сувга уриб бо-
раётган аёл. У қаҳрамон   ҳолатини рамзлар 
орқали ифода этади:

Эпкин каби майин,
Ёмғирдай ҳовучлаб ер ҳоврин,
қор каби жадаллаб
кунларни совуриб бўрондек
Боряпман
Улкан бўшлиқ – сенга урилмоқчунми?
Шеърдаги ҳар бир мисра табиат ҳодиса-

лари орқали улкан  ман зил – орзуга йўғ-

риляпти. Орзуга эри-
шиш эса осон эмас. 
Қи  йин  чи  ликларни 
сувдек си ми риб, тош-
дек кемириб босиб 
ўтиш йўли ни англай-
миз мис ра лардан.

Китобда ўзига хос, 
мазмуни чуқур уч-
лик  лар ўрин олган. 
Улар оддий гап лар 
ёки шунчаки фикрлар 
тизмаси эмас, аксин-
ча, мураккаб ва теран мазмунли шеърлар. Ҳар 
бир учликда фалсафий мазмун бор. Чуқурроқ 
ўйласангиз, бадиий мантиқ тасаввурингизни 
бойитади, шуурингизни ёритиб юборади:

Гулларни эзғилаб,
Зулматга бурдим йўлимни –
Сен томонга юрмаслик учун.
Дилрабонинг шеърларида мурожаат бор. 

У мисоли онадек фақат ёрига ё болаларига 
эмас, аксинча кўз ўнгидаги табиатга ҳам му-
рожаат қилади, кўнглини очади.

Бир шеърда куз мавзусига мурожаат этар-
кан, қалб сирини тўкиб солади:

Хазонлар йиқилиб ўпар оёғим,
Оёғим оғрийди, оғрийди  изим...
Эриб кетаверар бечора кўзим –
Сенга термилиб тўймадим, кузим.
“Тоғлар – қайиқ. Олам тўла кўзёшдир. 

Бир қуш эди, кўнгил учди. Севгим осмон” – 
булар бир шеърнинг бадиий маҳсули, холос. 
Китобдаги аксарият шеърлар шундай рамз-
ларга йўғрилган мисралардан ташкил топган.

Китобда “Дарахт ва қуш”, “Дераза қарши-
сидаги одам”, “Қора кўзинг” каби бир неч-
та ҳикоя деб номланган битикларни сочма 
шеър лар сифатида қабул қиламиз. 

Бундай усулда битилган асарлар бами-
соли дарахтдек миллий адабиётимиз зами-
нига тобора чуқур илдиз отиб бораётир. Чу-
нончи, Миртемирнинг сочмалари, Иброҳим 
Ғафуровнинг мансуралари, Рауф Парфи-
нинг ҳикматли битиклари, Хосият Руста-
мованинг шеърга йўғрилган насри, насрга 
йўғрилган шеъри, Ойдиннисонинг шеърий 
қиссаси...

Дилрабо Мингбоеванинг “Йўлдаги аёл”  
номли ушбу  китоби ҳам бугунги адабиёти-
миз бўстонидаги навқирон бир дарахт каби 
ранг-баранг тусда товланиб, кўзни ва та-
саввурни яшнатиб турибди.

Турсун АЛИ

КЎЗЛАРНИ ЯШНАТАЁТГАН ДАРАХТ

Фарғоналик тиришқоқ ёзувчи, журналист Ҳамид Бурҳон 
бир қанча эътиборли ҳикоялар, қиссалар ёзди, яқинда унинг 
Иккинчи жаҳон уруши қаҳрамони Мамадали Топиболдиев 
тўғрисидаги ҳужжатли романини ўқидим. Ҳеч қандай тумта-
роқликларсиз, ҳашамдор олифтагарчиликларсиз ғоятда сод-
да ёзилган китоб! Лекин унда қанчалар ҳаёт, уруш даври 
одамлари, тақдирлар,  қиёфаларнинг шаклланишлари нақа-
дар содда алфозда баён этилган!

Ҳамид Бурҳон Мамадали Топиболдиевнинг ўзбекона 
миллий жозибадор хусусиятларини топиб ҳаққоний та-
свирлаб бера олган. Бу қаҳрамонлар халқимизнинг ҳиммат 
тимсолидай кўз ўнгимда гавдаланиб туради. Худди шу жа-
раёнда дўстим Назар Эшонқул менга қашқадарёлик ёзувчи 
Темирпўлат Тиллаевнинг бир китобга жамланган “Ворис”, 
“Ўлим ўпқони”, “Паймона” қиссалар китобини тақдим этди. 
У китобга “Вақтнинг кучи етмаган адиб” деган сўзбоши ҳам 
ёзган экан. Сўзбошини ўқиб, жуда қизиқиб қолдим. Шафқат-
сиз реализм билан ёзилган омонсиз воқеаларга дуч келдим. 
Ҳаёт ҳам шунчалар ваҳшиёна тусга кириши мумкинми, 
дедим. Олдин Назарнинг “Вақтнинг кучи етмаган” деган 
ибораси муболағали бўлиб туюлган эди. Қиссалар билан 
танишгандан сўнг авангард проза устаси дағдаға қилмаган-
лигини англадим. Бизда, айниқса, адабиётимизда дағдағали, 
дабдабали, ёлғон, сохта иборалар ва таърифлар ҳаддан ортиқ 
кўпайиб кетгандай бўлиб туюлади-да. Лекин Темирпўлат 
яна марафонга кирибди, бу ёғига қандай югураркин? Кўп 
ёзувчиларнинг йўллари сўқмоқларга айланиб, ўтзорлар ичи-
да кўз илғамайдиган бўлиб қоляпти... 

– Ижтимоий, иқтисодий тараққиёт суръати тезлашгани 
сари  адабиёт, маданият, санъат ҳам ривожланмоқда. Лекин 
нега одамлар, гуруҳлар бир-бирини тинглашни, қабул қи-
лишни, бир-бирига нисбатан бардошли бўлишни ўрганма-
яптилар, тобора бетоқат бўлиб бормоқдалар. Нега кўпинча 
ақл эмас, қурол “тилга кирмоқда”? Адабиётнинг, мадани-
ятнинг меҳнати кутилган самарани бермаяптими?

– Бизнинг демократик қадриятлар ниш уриб куртаклаб кела-
ётган, онгларни ишғол этишга уринаётган замонавий ёш жами-
ятимиз барча дунё жамиятлари каби ички зиддиятлардан холи 
эмас. Жамият, маълумки, турли қатламлар, табақалар, гуруҳлар, 
тоифалардан ташкил топади. Уларнинг ҳар бирининг ўз қи-
зиқиш доиралари ва ҳаётий манфаатлари, эҳтиёжлари бор. Бу-
лар, ўз навбатида, турли қарама-қаршилик ларни туғдиради. Бу 
қарама-қаршиликлар, манфаатлар жамиятларни турғунликдан, 
қотиб қолишдан сақлайди. Жамиятда соғлом мусобақа ва рақо-
бат руҳи ҳукм суришига олиб келади. Бизда кучли рақобатни 
тақозо қиладиган бозор энди-энди шаклланмоқда. Кучли бозор 
ва ундаги рақобат жуда кучли, ақлли илмий технологияларни 
талаб қилади. Бундай бозорда, асосан, маҳсулотнинг сифати 
муҳим роль ўйнайди. Бизда ҳеч бир соҳада сифатли маҳсулот 
учун кураш ва рақобат мутлақо сезилмайди. Барча товарлар ўз 
ҳолича ўтиб турибди ёки барча товарлар ўз ҳолича тахланиб 
ётибди. Бозор қаттиқ ва принципиал талабчан ва илмий асосга 
қурилган эмас. Муносабатларда андиша ва бағрикенгликни 
рўкач қиламиз ва кўп оқлаб бўлмайдиган нарсаларни миллий 
андиша ва бағрикенг лик билан хаспўшлаймиз. Лекин андиша 
ва бағрикенглик ўз тор ўрнида қимматли, лекин у бозор рақо-
бати шароитида асло мезон бўлолмайди. Ёмон асарлар ҳам 
чиқаверади, ёмон-яхши асарлар ҳам чиқаверади ва улар ойлаб, 
йиллаб, чанг босиб ётаверади. Матбуот ўтириб қолмоқда. Мат-

буот ҳозир воқеалар изидан югуриб юрмайди. У кўпроқ эски-
риб қолган, чириган кабинетларда ўтирибди, ташқарига кам-
дан-кам чиқади. Криминал, коррупция, ахлоқсизликлар билан 
шуғулланмайди ва уларнинг илдизларини очмайди. Касалли-
клар маддалаб ётаверади. Сув, тупроқ, ҳавонинг сифати шид-
дат билан бузилиб бормоқда. Ўзбекистон сув, тупроқ, ҳавони 
қўриқлашда дунёда биринчи ўринда туриши керак  эди. Аммо 
экологик сақланиш заруратини қадам-бақадам бой бериб бор-
моқдамиз. Жамият қаттиқ бир силкиниб, улуғ сайлов олдида 
ҳушёр тортиб, бу ишларни комплекс тарзда ўз зиммасига оли-
шига тўғри келади. Миллатнинг саломатлиги  ва яшаш манфа-
атлари шуларни тақозо этади. 

Яшириб нима қилдик, илгарилари ўтакетган содда эдик. 
Сув етти юмаласа, тоза бўлади, дердик. Ариқлар лабига 
ётиб бемалол лойқа сувни ичиб кетаверардик ва дизен-
териядан, кўз оғриқлардан бошимиз чиқмасди. Биз етти 
марта юмаласа тоза бўладиган сувни ўн йил қатрон қилса 
ҳам тозаланмайдиган  ҳолга келтирдик. Нега биз ўзимиз-
да Қодирий, Фитрат, Чўлпон эътиқодини тарбияламаймиз. 
Ахир, аниқ-ку, шундай жондан кечувчи фидойи эътиқодсиз 
миллат яхлит монолит гавдаланмайди, тикланмайди. Нега 
аниқ, математик ҳисобланган, аччиқ тарих тажрибаларида 
кўрган нарсаларимизни ҳаёт удумларига айлантирмаймиз. 
Нега? Чунки бу жуда қийин. Заҳмат чекиш керак. Ғояни 
елкага олиш керак. “Адабиётнинг, маданиятнинг меҳна-
ти кутилган самарани бермаяптими?” Жуда ғалати, одам-
ни ҳайратга соладиган савол, тўғрими? Тоталитар зўравон 
жамият адабиёт, санъат, маданият ва унинг арбобларининг 
бошига муштлаб, қонига ташна қилиб “кутилган самарани” 
оларди, яъни тоталитар тузумга хизмат қилишга мажбур қи-
ларди. Ўтган асрнинг эллигинчи йилларидан олтмишинчи 
йилларигача ҳам тенгқурларимизнинг ярми “Гули”, ярми 
“Навоий” бўларди. Яна аллақанча қисми “Тошболта”лар-
га айланарди. Адабиётдан тоталитар тузум шундай ғай-
рифавқулодда самара талаб қилар ва у самарасини олмай 
қўймасди. 

Биз эндиликда эркин одамлар диёрида яшаб туриб, ёзил-
ган китоблардан аллақандай самара кутарканмиз, асарнинг 
одамга завқ-шавқ бериши, унинг завқ билан ўқилиши ва завқ 
билан уйда сақланиши (бола-чақам ҳам ҳали бу китобни 
ўқийди деб сақлаши) – асосий самара шу эканлигини  тан 
олишимиз керак. Асар завқ билан ўқилсагина таълим-тар-
бияга ярайди. Завқ билан қизиқиб ўқилмаган асардан нима 
кутасиз. Биз адабиётни қизиқ қилиб ёзишимиз керак. Қизиқ 
қилиб ёзишни, масалан, Шароф Бошбекдан  ўрганса бўлади.

XIX-XX асрларда инсоният кўз ўнгида мўъжизаларни 
илм, фан, техника яратди. Бу мўъжизаларнинг сон-саноғи 
йўқ. Бутун дунёнинг кўз ўнгида Американинг Марсга учир-
ган кемалари дам-бадам ақл бовар қилмайдиган мўъжиза-
ларни очмоқда. Дунёнинг яратилиши ва яратилиш моддаси 
тўғрисида тамомила янги тасаввурлар туғилмоқда. Адабиёт-
дан шундай мўъжизаларни кутиш мумкинми? Йўқ, адабиёт 
бизнинг чексиз, поёнсиз психологик туйғуларимизга муро-
жаат қилади, уларни завқлантиради, жунбушга келтиради ва 
олижаноб ахлоқий мезонларга солиб тарбиялайди. “Ўткан 
кунлар” билан бирга тарихда илк бор миллат руҳи уйғонди. 
Миллат ўзи учун курашиб барқарор бўлишидан таълим бер-
ди. Кечинмалар, туйғулар миллиардлаб-миллиардлаб кўзга 
кўринмас толалар, уларда жонли инсоннинг борлиғи акс эта-
ди ва адабиёт шу чексиз туйғулар, кечинмаларнинг кўринмас 
толалари, нейронлар ичида яшайди. Адабиёт – кечинманинг 
баёни. Кечинмалар сўзларни яратади ва худди мусиқада бўл-

ганидай, ундан асил мурод ва инсонга манфаат ҳам шу. Ада-
биёт ўқиган одам муродига етсин. Кечинмалар тўлиққанда 
адабиётдан мурод ҳосил бўлади. Лекин мурод ҳосил бўли-
ши фақат буюк машаққатлар эвазига қўлга киради. Одам бу 
ишга ўзини бутунлай бағишламагунча ҳеч натижа чиқмайди.

– Ижодкорлар орасида бугун қандай ёзиш керак, де-
ган савол кўп тилга олинади. Боиси бугун енгил адабиёт, 
бошқача айтганда, “омма адабиёти” кенгроқ майдонни 
эгаллаяпти. Хўш, шундай вазиятда, чиндан ҳам, қандай 
ёзиш керак?

– Ёзиш ҳаваси туғилдими, дарров “қандай ёзиш керак”,  
деган муаммо кўндаланг бўлади. Бу ижодкорнинг лаборато-
риясига дахлдор. Ҳар бир ёзувчи қандай ёзишни фақат ўзи 
кашф этади. Унинг кўз ўнгида минглаб жаҳон адабиёти ан-
дозалари қад ростлайди. Уларнинг ҳар бири ўзига хос. Гомер 
Гоголга ўхшамайди, Хуршид Даврон Шавкат Раҳмонга, Маҳ-
муд Тоир Иқбол Мирзога ўхшамайди. Шунчалар ранг-баранг 
бу дунё. Аммо, ҳақиқатан, қандай ёзиш керак? Бу борада қи-
зиқ гаплар бор. Абдулла Қаҳҳор Чехов домланинг кўзойна-
гини тақиб ёзиш керак, деган. Ажойиб гап, тўғрими? Мен 
Шароф Бошбековнинг илк асарлари машҳур бўлган пайт-
ларда биздан ҳам ўрисларнинг “Гроза”сини ёзган Остров-
ский чиқадиган бўлди, энди ўзбек катериналари бутун ду-
нёга танилади, деб юрардим. Дарвоқе, Темир хотиннинг 
Катеринадан қаери кам? “Ер барибир айланаверади” нега 
Ионеско ёнида турмасин. Ана шу Шароф Бошбеков қандай 
ёзиш ҳақида ҳаммадан қизиқроқ гап айтган. “Ҳамма ёмон 
пьесалар ёзадиган драматурглар менинг устозим” деган. 
“Ёшлигимдан ёмон китоблар ўқийман, ёмон спектакллар 
томоша қиламан, ёмон фильмлар кўраман. Ёмон асарларни 
ўқиб улардан ўрганаман.  Мен яхши асар қандай ёзилишини 
билмайман, лекин қандай қилиб ёмон асар ёзмасликни жуда 
яхши биламан...” 

Дарвоқе, Саид Аҳмад домла Шарофнинг бу гапидан ўз 
вақтида жуда қаттиқ хафа бўлган эканлар. Анави ёзиш  усу-
ли ва принципини қаранг! Ҳеч кимга ўхшамаган. Кўпгина  
ёзувчиларни биламан, қизиқроқ бир мавзуга дуч келиб қол-
салар, дарров бепоён дунё адабиёти ёки киносидан андоза 
қидира бошлайдилар. Ҳинд, япон киноларига қайта-қайта 
боқадилар. Қандай ёзиш, “подход” қилишни ўрганадилар. 
“Кармен”ни кўрсалар, “Чархпалак” ҳавоси пайдо бўлади... 
Энг яхшиси, ўбдон материал тўплаш. Достоевский доим 
аввал ўбдон материал йиққан. У бир умр сандиқ-сандиқ ма-
териал йиққан ва асло пайсалга солмай шу материалларни 
романлар, қиссаларга айлантирган. Материал устида ишлаб 
бошим тегирмон бўлиб кетди, деб бекорга ёзмаган. Бальзак, 
Достоевский, Толстой, Шекспир машаққатини англамас ва  
ўз устига олмас экан, кишининг ёзувчи бўлиши қийин. Қан-
дай ёзишни ўйлашдан аввал шунга ҳисоб бериш керак. Бу 
бениҳоя қийин, машаққатли иш. 

Назаримда, кўпинча қандай ёзиш керак, деган саволга 
жавоб теманинг ўзидан келиб чиқади. Теманинг ўзи баён ва 
усулни ёзувчининг қулоғига шивирлаб туради. “Ўтмишдан 
эртаклар”нинг калити тийрак бола нигоҳи. Ана шу нигоҳ 

қандай ёзишни ёзувчининг қулоғига шипшиб турган ва у қу-
лоқ чексиз кўп нарсаларни илғаб мияси қаватларига йиғавер-
ган. Асарни яна бир ўқинг. Бунинг нималигини тушунасиз. 
Эркин Воҳидовни “ўзбегим” деган ғалати сўз қаттиқ ўйлан-
тирган ва кўп замон буни тилининг тубида сақлаган, узоқ 
тарихларга мурожаат қилиб “ўзбегим”нинг асл маъносини 
қидириб топган. Камдан-кам халқлар миллат номига эгалик 
қўшимчаси қўшиб айтадилар. Негадир бу кўпда қабул қи-
линмаган, мақтаниш бўлмасин, дейишганми. Лекин аниқки, 
сўз-тушунча ниҳоят қандай ёзиш, қандай шеърий шакл тан-
лаш, тушунчаларга урғу беришни тақозо қилган... 

Қандай ёзиш ҳар бир ўзини билган ёзувчининг ижод 
таж рибасида жуда катта ва ғоятда эътиборли муаммо. Аммо 
“омма адабиёти” деганда мен бунга у қадар салбий маънода 
қарамайман. “Омма” ўзи жуда сирли нарса. “Омма адаби-
ёти ёки санъати” ундан ҳам сирлироқ. Бир ёзувчи укамнинг 
жуда кўп романлар ёзишига қизиқиб юраман. Бир куни қа-
лам ҳақи беришган эди, тўғри китоб дўконига кириб, шу 
укамнинг тўққизта ранг-баранг сарлавҳалар  қў йилган кар-
тон муқоваларига ҳурилиқоларнинг жозибадор суратлари 
чизилган  романларини сотиб олдим. Тўққизта роман. Ёз 
бўйи маза қилиб ўқийман дедим. Ўша ёз ҳаёти китоб ўқиш-
га кўпда йўл қўймади. Халтани ҳали ҳам очганим йўқ. Бу 
мени қийнайди, танқидчи бўлсаму шунча замонавий ро-
манни ўқимаган бўлсам... Уларни аста бир-бир қўлга олиб 
“оммавий адабиёт” нималигини англагандай бўла бошла-
дим. Лекин улар ҳақида нега ҳеч ким ҳеч нима ёзмайди, ло-
ақал  андак фикр билдирмайди. Илгари совет танқидчили-
гида “ҳозиржавоб” асар, “тили содда ва тушунарли” деган 
клишелар тез-тез учрарди. Ўшалар ёдимга тушди, “омма-
вий адабиёт” тили содда, тушунарли, тез ва шиддат билан 
ёзилган романлар, қиссалар, ҳикоялар, шеър лар экан, деган 
хулосага келдим. Улар кишининг руҳий дунё сида сезилар-
ли из қолдирмас экан-да, деб билдим. Аммо шулар ичидан 
Эркин Аъзамнинг “Ёзувчининг боғи”, Хуршид Дўстмуҳам-
маднинг роман, қиссалари, Исажоннинг асарлари ўсиб 
чиқаётир, деб ўйладим. “Оммавий адабиёт” фонидаги жид-
дий олифта адабиёт... Бу ерда олифта сўзини чиннидай ке-
лишган адабиёт маъносида қўлламоқчи бўлаётирман. Гоҳо 
“оммавий адабиёт” билан жиддий адабиёт бир майдонда 
мусобақалашаётгандай бўлиб туюлади. Уларнинг орасида 
баъзан бадиий чегара йўқ, мавҳум чегаралардан эса ҳар 
икки томон у ёқдан-бу ёққа, бу ёқдан-у ёққа бемалол ўтиб, 
чегарани бузиб юраверадилар, бир-бирларининг ютуқлари-
дан ижодий фойдаланаверадилар. Ҳозир дунё адабиётлари-
да бу жуда қизиқ бир жараён. “Оммавий адабиёт ва санъат” 
глобал замоннинг батамом ўзига хослиги. Кинолар, театр-
ларда ҳам шундай. Раҳматли Баҳодир Йўлдошев ҳозирги 
барча театрлар совет театри деб ҳақиқатнинг юзига қара-
ди. Ҳақиқатан жуда қизиқ гап. Ҳақиқатан оммавий адаби-
ёт, оммавий қўшиқлар, оммавий фильмлар, саҳна асарлари 
бу бош-кети йўқ видеозаллар, санъат майдонлари, телека-
налларни тўлдириб ва машғул қилиб турмаса, ҳеч қандай 
бошқа иложи қолмаган-ку. Аммо шу оммавий қўшиқлару 
қизиқчиликлар ортидан ҳақиқий бадиий ва санъат асар-

лари, албатта, пайдо бўлиб туради. Инсониятнинг  ижод 
фантазия сининг чеки йўқ.

– Яқин ва узоқ келажакда дунё адабиёти ва миллий 
адабиётимизда қандай тенденциялар, услублар етакчи-
лик қилади, деб ўйлайсиз?

– Одамзод 2030 йилга бориб ер юзида ҳаётни сақлаб қо-
лиш учун тубдан ўзгаришлар қилиш, ўзининг неча ўн минг 
йиллик тириклик тарзи ва маромини ўзгартиришга мажбур 
бўлади. Ер юзидаги тириклик калити сув ва ҳавода. Сувнинг 
ҳозирги темпдаги ифлосланиш даражаси тобора тезлашади 
ва бемалол, безавол яшашга имкон бермай қўяди. Ерни қур-
шаган ҳаво қатламларида ҳам ифлосланиш даражаси борган 
сари кучаяди. Ҳаётни ҳаво туғади ва сақлайди ва тарбиялай-
ди. Ҳаво ифлосланиб, шундай қобилиятдан маҳрум бўлиб 
қолиши эҳтимолдан холи эмас. Уни соғломлаштириш ин-
сониятга тобора жуда қимматга тушади. Инсоният коинот-
дан ҳаво олиш пайига тушиб қолади. Сув ва ҳавонинг ор-
тиқ даражада ифлосланиши тупроққа ҳам таъсир кўрсатади. 
Аммо тупроқ тайгалар, саҳролар, чўллар ҳисобига ҳали неча 
минг йилларча одамзод тириклигига хизмат қилиши, уни 
озиқ-овқат билан таъминлаш  лаёқати ва қудратини сақлаши 
мумкин. Бу нарсалар ҳозир одамзодга маълум ва уни қаттиқ 
ўйлатмоқда, ташвиш-изтиробларга солмоқда. Ер юзини кис-
лород билан бойитишнинг ҳаракатлари бошланган. Ўтти-
зинчи йиллардан одамзоднинг кўзига автомобиллар кўрин-
май қолади. Барча одамлар бир чимдим ҳаво ва сувни тоза 
сақлаш ҳаракатига тушади. Шундай қилгандагина инсоният 
ўз умргузаронлигини янада узайтириши мумкин. Адабиёт-
нинг ғоялари ва интилишлари мана шу экологик ҳолатларга 
қараб шаклланади. Яшаш одамларнинг кўзларига жуда ши-
рин ва лаззатли туюлади. Аммо яшаш ресурслари қисқариб 
бораётгани тазйиқ кўрсатишдан тўхтамайди. Марсга, Ойга 
бориб яшаш ўта ҳавойи гаплар. 

Асримизнинг ўттизинчи йилларига бориб одамзоднинг 
табиат билан, космос билан ҳамкорлик қилмасдан бошқа 
иложи қолмайди. Ҳаёт ресурслари учун кураш ғоятда ку-
чаяди. Одамзоднинг асосий қисми ҳозир ниҳоятда бепар-
во. Ҳозирги одамзод ҳаётида увол, завол кўп. Сув, Ҳаво, 
Нон, Сўз увол бўлмоқда ва заволга учрамоқда. Сўз заволи 
ва уволидан ғоятда қўрқайлик. Сўзлардан фикр ясаш ва 
қўллашда мантиққа ўта зид хатти-ҳаракатлар жуда хатарли 
тарзда кучайиб бормоқда. Мантиқнинг азал асослари сиё-
сий демагогия туфайли қаттиқ бузилмоқда. Сиёсий манфа-
атлардан келиб чиқиб оқни қора ва қорани оқ дейиш тен-
денциялари ўта кучайиб бормоқда ва бу хавфли сиёсатга 
айланиб бораётир. Мантиқсизлик тийиқсизлик даражасига 
кўтарилмоқда. Ҳақиқат ва қонун чегаралари атай бузиб 
ташланмоқда. Сўзнинг увол бўлгани шу. Сўз уволи ва за-
волидан сақланиш унинг асосий омонлик ишига айланади. 
Бунинг учун ҳар бир ҳақиқатни энг қисқа ва энг ифодали, 
энг маъноли тарзда ёзмоқ, айтмоқ керак. Атрофимизда тав-
тология ниҳоятда авж олган. Одамларнинг бир-бирларини 
тушунишлари тобора қийинлашса, бу нимага олиб боради? 
Эйнштейн бекор бўлади. 

Биласизми, дунёда энг фожеали ва энг ёмон нарса – одам-
нинг ўз хатоларини англамаслиги. Ҳозир ғурурга кетишлар, 
амбициялар, сен зўрми, мен зўрми, деган хатти-ҳаракатлар 
тобора авж олиб бораяпти. Ҳолбуки, табиат шундай қурил-
ганки, дунёда хато қилмайдиган одам йўқ. Лекин ўзини анг-
ламай ҳақ дейдиганлар ҳам оз эмас. Илмий экологик ҳаракат-
лар турли қитъалар, турли ғоялар, қарашларни охир-оқибат 
бирлаштириши ҳам мумкин. Бунга инсониятнинг умиди бор. 
Илм-фан тараққиёти, тафаккурнинг эркин мусобақаси шунга 
олиб боради. Эркин фикр, Эркин тараққиёт... Ҳеч кимнинг 
ҳақи, эрки ҳеч нарсада ҳеч қачон бузилмасин. Адабиётнинг 
ҳаракатини мана шундай оқимлар ичида тасаввур қилсак, 
кўз ўнгимизда келажак адабиёти гавдаланади. У сўзни, 
ҳақиқатни исроф қилмайдиган адабиёт бўлади. Услублар эса 
ўз-ўзидан ҳаётий ҳолатларга қараб шаклланади. Инсоният-
нинг ҳолатни англаши ва шунга қараб  ҳаракатларини белги-
лаши биринчи даражали ва жуда қимматли аҳамият касб эта-
ди. Ҳамма гап ҳолатни қандай англашимизда. Одам турлича 
ҳолатларда, олам турлича ҳолатларда. Ҳолатни англаш ва 
тўғри тасвирлаш, баён қилиш адабиётнинг биринчи даража-
ли вазифаси. Ҳолатларни англамайдиган адабиётларнинг ҳеч 
кимга кераги бўлмай қолади. Инсониятга омочнинг кераги 
бўлмай қолгандай. “Сано ҳаққаким, кошифи ҳол эрур”. На-
воий хўб айтган. “Кошифи ҳол” деган сўзнинг маъноси бар-
ча илмларни қамраб олади. Кошифи ҳол бўлиш илм, адаби-
ёт, санъат, фалсафанинг туб вазифаси. Абдулла Ориповнинг 
бутун шеърияти бу – ҳол фалсафаси. Ҳол изтироблари. Улуғ 
сўфий донишмандлар ҳолнинг нималиги устида умрларини 
бағишлаб риёзат чекканлар ва барчаларининг ижоди ҳол из-
тиробига тўла. Ҳол изтироби бизнинг адабиётимизга мерос 
қолган. Келажак адабиётимиз ҲОЛ АДАБИЁТИДИР.

– Сизнингча, XX ва XXI асрларда миллий адабиёти-
мизда яратилган қайси асарлар кейинги юзйилликларда 
ҳам мутолаа қилинади?

– Кейинги юзйилликларда Қодирий ўқилади. Чунки 
у миллий туйғулар ва миллий орзуларни энг ҳалол ифо-
да қилган ёзувчи. Миллий ҳолни яратган ва чегарасини 
аниқлаб берган ёзувчи. Шу қаторда “Ўзбегим” ва Абдулла 
Ориповнинг миллат изтироби акс этган бир қанча шеърлари 
ўз қимматини сақлаб қолади. Келажакда ҳозир ўта долзарб 
кўринган миллий масалалар бора-бора экология тазйиқи 
остида ўз долзарблигини йўқотади ва умуминсоний тамо-
йиллар ўз-ўзидан кучаяди. Миллий масалалар устида бўғи-
либ баҳс юритишга у пайтда ҳаво ва сув етишмовчилиги ва 
бош қа тансиқликлар ўз кучини кўрсатади. 

– Ҳозирги адабий муҳит билан ХХ асрнинг иккин-
чи ярмидаги адабий кайфиятни солиштирганда қандай 
муҳим фарқларни ажратиб кўрсатиш мумкин? 

– У пайтларда одамлар ҳам, халқимиз ҳам жуда содда эди-
лар. Сталинизм, хрушчевизм, брежневизм, сохта ва ўта за-
рарли мафкураларнинг қурбони бўлган эдилар. Соддаликла-
ридан ўзларида бу монстрларга қарши курашга куч ва ирода 
топмагандилар. Қодирий, Чўлпон, Фитратга қарамаган эди-
лар. Ҳатто уларни ҳимоя қилишга ўзларида ирода ва ҳиммат 
топмагандилар. Мислсиз қурбонлардан сўнг қаҳрамонлар 
кўпайди. Бизнинг бутун тақдиримиз 75 та уруш қаҳрамони-
нинг тақдирида мужассам. Қаҳрамонларимиз қандай бўлса-
лар, биз шундай бўлдик. Мисол учун, Топиболдиевни ола 
қолинг. Юқорироқда биз бу ҳақда бир китоб мисолида андак  
фикр юритдик. Йигирманчи йиллар бошидан то тўқсонин-
чи йилларгача истеъдодларимиз маҳв этилди. Улар қўрқиб 
кетдилар, ноилож қўрқинч салтанатига хизмат қилдилар. 

Умид эндиги соғлом талантлардан. Халқ соғломлик сари 
бормоқда. Ер юзида қўрқув салтанатлари барҳам топмоқда. 
Бу соғлом замонларни қутлайлик ва ўзимиздан кетмайлик.

– Ёмон китоблар ёмон китобхонни тарбиялайдими 
ёки ёмон китобхон туфайли ёмон китоблар ёзиладими?

– Яхши муаллимлар жуда яхши одамларни тарбиялайди-
лар. Яхши муаллимлар яхши китобларни яратадилар. Яхши 
китоблар одамларни яхши йўлга бошлайди. Ёзувчилар асли-
да муаллимлардир. Ёзувчи дейишдан кўра уларни муаллим 
дейиш яхшироқ ва маънилироқ.

– Маълумки, дунёда глобаллашиш ва унга мантиқан 
тескари ўлароқ,  хусусийлашиш жараёнлари шиддат би-
лан кечмоқда. Бу барча халқлар ва миллатларнинг узоқ 
асрлар мобайнида шаклланган маънавияти, маданияти-
га кучли таъсир ўтказиб, бир томондан турли нуқтаи на-
зар ва маданиятларнинг уйғунлашувини, бошқа жиҳат-
дан уларнинг хусусий қадрият даражасидаги қиёфаси 
емирилишини тезлаштирмоқда. Янгиланаётган дунёда 
янгича шароитларда барча бало-қазолардан қутқарув-
чи асосий куч дея қаралаётган маънавий қадриятларга 
янгича муносабатларни шакллантиришда адабиёт ва 
санъатнинг, дин ва динларнинг олдида қандай вазифа-
лар турибди?

– Динлар бари мужассам ахлоқ. Уларнинг мафкураси 
пок сўз, пок иш, пок имон. Эндиликда динлар инсоният 
тақдири фазо жари ёқасида турганда, табиат, табииятни 
сақлаш ахлоқи билан жуда яқиндан ва ҳар дамда шуғулла-
нишларига тўғри келади. Динлар сув-ҳаво-нурни эъзозла-
син ва бу эъзозни диндошларга, художўйларга сингдирсин. 
Табиатда ҳар бир элемент Яратган томонидан бино қилин-
ган муқаддаслик лар эканига илмий-эъжозий тарзда ишон-
тириб борсин. 

Юраклар илмлар билан бойиб борса, адабиёт ҳам бо йиб 
боради. Онглар САҚЛАНУВ ғоялари билан тўлиб борса, 
адабиёт ҳам самарали ва соғлом сўзни айтади. 

– Бугунги глобаллашув шароитида маданият, жум-
ладан, адабиётнинг миллий ўзига хослигини сақлаб 
қолишда зиёлиларнинг вазифалари нималарда кўри-
нади?

– Назаримда, миллий ўзига хослик замон ўтгани сайин 
умуминсоний ўзига хосликка яқинлашиб боради. Алоҳида 
инсон ҳамда умуминсоний муаммолар долзарб аҳамият касб 
этади. Миллий доиралар туташиб кетишга мойил бўлади. 
Табиат билан боғлиқ муаммолар жуда кучли таъсир кўрсата-
ди. Улардан сира юз ўгириб бўлмайди.

– Маълумки, ХХ асрда, XXI асрнинг ўтган даврида 
жаҳон адабиётининг кўплаб сара намуналари ўзбек ти-
лига таржима қилинди. Бу борада сизнинг меҳнатларин-
гиз алоҳида таҳсинга сазовор. Айтинг-чи, таржима асар-
лари миллий адабиётимиз равнақига таъсир ўтказдими, 
адабиётимиз уфқларини кенгайтира олдими, миллий 
адабиётимизни нима билан бойитди? 

– Таржима асарлари миллий адабиётимизни бойитди, деб 
баралла айтиш мумкин. Жойс, Маркес, Кафка, Достоевский, 
Айтматов, Толстой, Шекспир асарларини ёшлар мириқиб 
ўқимайди, деб ўйлайсизми, ўқийдиганлари бор ва хўб мағзи-
ни чақиб ўқишади. Мен Данте, Гёте таржималаридан кейин 
ўзбек адабиётида Данте, Гёте руҳи кеза бошлади, деб аниқ 
айтоламан. Жойс руҳи. Абдулла Орипов, Эркин Воҳидов-
нинг ижоди ҳам буюк адибларнинг мислсиз тажрибалари би-
лан бойиди. Достоевский, Жойс, Нитшедан таржималар ҳам 
бадиий усулларнинг ҳаракатини жонлантирди. Бадиий фикр 

ва унинг ифода усуллари бойиди. Мен буни аниқ биламан 
ва аниқ айтоламан. Булар ҳаммаси шунчаки йўл-йўлакай қи-
линган булҳавас таржималар эмас. Уларда бадиий таржима 
маҳорати сирлари, кашфиётлари мужассамлашган. Тил ва 
маҳоратнинг чексиз манбалари. Уларда инсон азоб-изтироб-
лари ҳақида беҳад мўъжизакор фикрлар ўртага қўйилган. 

– Адабий танқидчиликнинг бугунги ҳолати бўйича 
нималар дея оласиз? Балки, бора-бора китобхоннинг ба-
диий диди, тафаккури юксалгани сари, эҳтимол, адаби-
ётшуносликнинг адабий танқидчилик соҳаси керак бўл-
май қолар?..

– Адабий танқид ва бадиий ижодни мен бир ёнғоқнинг 
икки палла мағзи деб тушунаман. Бирининг хусусияти ик-
кинчисига ўтиб туради. Адабий танқидчи адабиётнинг зўр 
билимдони ва файласуфи ва шу билан бирга ижодкор. Ада-
бий танқидчи нозик талантга эга бўлган ўқувчи ва муаллим. 
Адабий танқидчини мен диди юксак ўқувчи – кўп ва тиним-
сиз ўқийдиган ўқувчи ва таҳлилчи, талқинчи муаллим деб 
биламан. Шу билан бирга, у тўлақонли ижодкор. Ёзувчи 
образ билан фикрлайди, адабий танқидчи таҳлил ва талқи-
ни билан фикрлайди. Уни файласуф мутафаккир дейиш ҳам 
мумкин. Фақат бизда танқидчилар файласуф даражасида 
етишиб чиқмайдилар ва файласуф даражасида фикрлай ол-
майдилар. Шунинг учун уларнинг ёзганларидан ҳеч нарса-
ни англаб бўлмайди, жуда ибтидоий ва жуда хом, чалажон 
фикр лар. Ва ўтакетган чалкаш; изчил, теран илм кўринмай-
ди. Аммо адабий танқидсиз яшаб бўлмайди. Биз ёнимизда 
доим мутафаккир ўқувчи бўлишини истаймиз.

– Халқимиз табиатидаги фазилатлар ва иллатларни 
санаб бера оласизми? Уларнинг яхшисини кўпайтириб, 
ёмонидан халос бўлиш учун нималар қилиш керак? 

– Халқимиз бугун замоннинг янги фаолият майдонла-
рига кириб, уларни аста ўзлаштириб бормоқда. Бу жуда 
узоқ жараён. Биз халқни чиниқтирадиган кетма-кет буржуа 
революцияларини бошдан кечирганимиз йўқ. Биз тобелик-
дан, соддаликдан, даҳшатли репрессиялардан чиқиб келяп-
миз. Тарихлар давомида улардан бошимизни кўтаролмай 
қолганмиз. Бобур, Темур, Улуғбек, Жалолиддин, очиғини 
ва моҳиятан айтганда, булар шекспирча қаҳрамонлар. Улар 
моҳиятан миллат мағзига энди кириб келяпти. Босқинчи-
нинг аёвсиз тиғи Нажмиддин Кубро қўлида тарихан синди 
ва барҳам топ ди. Бунда миллат учун буюк рамзий маъно 
бор. Кубро барча босқинчиларнинг тиғларини синдирди. 
Ўзбекнинг ўқ илдизи мана шу Нажмиддин Кубро Урганч 
остонасида синдирган тиғ. Душманга ҳеч қачон таслим 
бўлмаслик тимсоли. Душман марҳаматига суянмаслик тим-
соли. Душманни остонага йўлатмаслик тимсоли. Ўз табиа-
тини ўзи қўриқлаш тимсоли.

– Бугунги кунда ижодкорнинг ижодкорлик ва фуқаро-
лик бурчларини қандай изоҳлаган бўлардингиз?

– Мен ижодкорларни замоннинг энг онгли, илғор, му-
тафаккир, ватанпарвар одамлари деб биламан. Улар масъ-
улиятли кишилар. Бугун Ўзбекистонда беш юз мингга яқин 
иқтидорли йигит-қизлар мактабларни битириб, етуклик гу-
воҳномаларини олишди. Уларнинг юриш-туришлари, қиё-
фаларига қараб туриб, э, булар ўзбекнинг тамомила янги ав-
лоди-ку, дейман ва қувонаман, уларнинг толеларига баланд 
парвозлар ёр бўлишини тилайман. Уларнинг бошини қотир-
манг, халал берманг, билсангиз, фақат замонга йўл кўрсатинг, 
фазосига шоти бўлинг...

Салим АШУР суҳбатлашди. 

ÕÀ¨ËËÀÐÈ

Китоб тумани маданият саройида 
саҳналаштирилган улуғ рус ёзувчиси 
Николай Гоголнинг “Ревизор” коме-
дияси премьерасини кўрар эканман, 
хаёлимдан шу фикрлар ўтди. Асар 
1834 йили ёзилган бўлишига қарамай, 
мавзу долзарб эканини ҳар бир киши 
ҳис этиб ўтирди.

Маълумки, “Ревизор”да ХIХ аср 
рус жамиятидаги коррупция ҳажв қи-
линган. Рус танқидчиси В.Белинский 
“Ревизор”ни “Виждонга хилоф иш 
қилган одамларнинг талвасаси”, дея 
таърифлаган бўлса, Гоголнинг ўзи бу 
асарини “Бир киши ҳақида эмас, бал-
ки тўғри йўлдан адашган бутун бир  
жамият ҳақида”ги асар, деб айтган. 

Шунинг учун ҳам “Ревизор” ҳар 
бир театр жамоаси саҳналаштириш-
ни орзу қиладиган, аммо “Қандай 
чиқаркин?” деган андишада  чўчиб 
турадиган саҳна асари. Китоб тумани-
да шу йилнинг бошида театр-студия 
ташкил этилиб, “Ҳангома” комедияси 
намойиш қилинганидан кейин туман 
ҳокими Алишер Зокиров “Ревизор” 
комедиясини саҳналаштириш такли-
фини берди. Ҳокимнинг қўллаб-қув-
ватлаши ва далдаси туфайли Гогол-
нинг машҳур асарига журъат билан 
қўл урилди ва эътироф этиш керакки, 
муваффақиятли амалга оширилди. 
Ижрочилар асардаги ҳар бир образни 
қаҳрамон табиатига ҳамоҳанг тарзда 
ижро этишга ҳаракат қилишди. Ай-
ниқса,  Юсуф Раззоқов шаҳар ҳоки-
ми образини, Илёс Авлоқулов судья 
Ляпкин-Тяпкин образини, Машраб 
Санақулов Хлестаков образини меъ-
ёрига етказиб ижро этишди. Шуни 
айтиш лозимки, спектаклдаги роль 
ижрочилари профессионал актёрлар 
эмас, шаҳар ҳокимининг хотини Анна 
Андреевна ролини ижро этган Умида 
Абдуллаева, ҳокимнинг қизи ролини 

ижро этган Дилафрўз Очилова мак-
табгача таълим соҳасида ишлашади. 
Уларнинг ижролари ҳам жонли ва 
ишонарли чиқди.

Асарнинг таъсирчанлигини оши-
риш, айниқса, асар тарихий бўлса, ўша 
замон руҳини, маданиятини кўрса-
тишни тақозо этади. Шу маънода “Ре-
визор”ни саҳналаштириш жараёнида 
ХIХ аср рус жамиятига хос либослар 
танлаш, тайёрлаш ҳамда  саҳна безакла-
рига алоҳида эътибор қаратилганки, бу 
омиллар томошабинни ўша даврга олиб 
киролди. Замон руҳи ижрони янада 
мукаммал кўрсатди. Маълумот ўрнида 
айтиш жоизки, либосларни китоблик 
тикувчилар тикиб беришган.

Спектакль режиссёри Юсуф Раз-
зоқовнинг айтишича, томошабинни 
воқеалар ичига олиб кириш, унинг 
кўз ўнгида 200 йил олдинги манзара-
ни жонлантириш осон кечмаган. Ав-
вало, “Ревизор”нинг Миллий театри-
миз санъаткорлари талқинини, кейин 
Россия театрларидаги рус актёрлари 
талқинини кўришган ва профессио-
нал санъаткорларнинг ўзи га хос саҳна 
мактабидан сабоқ олишган. 

Яна бир гап: режиссёр асарни 
саҳналаштиришга ижодий ёндашган. 
Масалан, спектаклга асарда бўлмаган 
Игнат, яъни ҳокимнинг ёрдамчиси, 
шунингдек, хизматкор қиз образлари 
киритилган.  Улар, хусусан, Игнат об-
рази воқеалардаги комик вазият таъ-
сирини кучайтирган.

Саҳнадаги дарз кетаётган ер сай-
ёраси, тутилаётган қуёш, қуёшдан 
ҳам баландда турган пул (рубль) тас-
вири – режиссёрнинг тасаввури, ғоя-
си. Бу — жамиятда нафс ҳар нарсадан 
устунлигига, нафс устун жамият эса 
таназзулга учрашига ишора.

Мазкур спектакль премьераси ай-
нан республикамизнинг бир гуруҳ 

олимлари, ижодкор ва санъаткорлари-
нинг Китоб туманидаги тарғибот тад-
бирларига тўғри келди, улар ҳам “Ре-
визор” премьерасида иштирок этишди. 
Меҳмонларга ҳамроҳлик қилган Ре-
спублика маънавият ва маърифат мар-
кази Китоб тумани бўлинмаси раҳбари 
Гуландон Сатторованинг айтишича, 
Муқимий номидаги театр актёри Ота-
бек Ҳақбердиев: “Асарни катта саҳна-

ларга қўйишни ўйлаб қадам қўйишиб-
ди, бу шижоатга қо йил”, деган бўлса, 
актёр Сайфиддин Файзиев спектакль 
ҳақида: “Китоб тажрибаси”, деган 
иборани ишлатган. “Агар профессио-

нал режиссёр озгина ишласа, ҳақиқий 
ҳаваскор ҳам машҳур актёрдан ўзиб 
кетади, ижодий гуруҳга қойил қолиш 
керак, ижро самимий, мазза қилдим”, 
деб эътироф этди Қашқадарё вилоя-
ти мусиқали қўғирчоқ театри актёри, 
Ўзбекис тонда хизмат кўрсатган артист 
Саъдулла Қорабоев.

Албатта, спектакль билан боғлиқ 
баҳсли фикрлар бўлиши табиий. Муҳи-

ми, Китоб тумани маданият бўлими 
қошидаги “Ибрат” театр-студияси то-
монидан саҳналаштирилган “Ревизор” 
чинданам ибратли спектакль бўлди. 

Лола ЎРОҚОВА, 
Ўзбекистон Ёзувчилар

 уюшмаси аъзоси

ÏÐÅÌÜÅÐÀ

Шундай асарлар бўладики, йиллар ва ҳатто асрлар ҳам улар-
нинг қадр-қимматини йўқотолмайди. Шунинг учун ҳам бундай 
асарлар ёнига “мумтоз” сўзини қўшиб гапирамиз. Қайси даврда 
бўлмасин, бу асарлар қаҳрамонлари билан юзма-юз келганда  ин-
сон табиатидаги фазилат ҳам, қусур ҳам яшовчан эканига, замон 
ўзгарса ҳам ўзига хос қиёфада намоён бўлишига амин бўламиз.

«РЕВИЗОР» КИТОБГА КЕЛДИ

САЛОҲИЯТЛИ ЎҚИТУВЧИЛАР ЗАРУР
Сўнгги йилларда мамлакатимизда таълим тизими шиддат билан ривож ланмоқда. 

Унинг моддий-техник базасини шакллантириш ва мустаҳкамлаш борасида ибратли 
ишлар амалга оширилди. Билим олаётган кадрлар учун ўқув-меъёрий ҳужжатларни 
халқаро андозаларга мослаштириш борасидаги ишлар ҳам изчил давом эттирилмоқда.

Президентимизнинг “Янги Ўзбекистон мактаб остонасидан, таълим-тарбия 
тизимидан бошланади” деган ғояси соҳада меҳнат қилаётган ўқитувчиларга катта 
масъулият юклайди. Педагог энди дипломида қайд этилган муайян фан бўйича 
ўқитувчи сифатида фаолият юритиб қолмай, балки шу соҳанинг етук мутахассиси 
бўлиши учун ўз устида тинимсиз ишлаши керак.

Халқ таълими вазирлигининг статистик маълумотларига кўра, бугунги кунда 
мамлакатимизда олий тоифалилар уч фоиз, биринчи тоифалилар ўн бир фоиз, ик-
кинчи тоифалилар йигирма уч фоиз, тоифасизлар қирқ саккиз фоиз, ўрта махсус 
маълумотлилар эса ўн беш фоизни ташкил этмоқда. Давлатимиз томонидан ўқитув-
чиларга яратилаётган шароитларга қарамай, юқори тоифага интилиш суст кечмоқда.

Мактаб ёш авлод таълим-тарбиясида етакчи ўрин тутади. Донишмандлари-
миз бежиз: “Ёшликда олинган билим тошга ўйилган нақш каби” дейишмаган. 
Шундан келиб чиқиб, бола мактаб остонасига қадам қўйган кунидан бошлаб 
пухта билим олишини ташкил этиш керак. Бунинг учун эса ўз касбининг фидо-
йилари, теран билим ва салоҳият эгалари зарур. Шундагина ёш авлодни тарбия-
лаш йўлида келажак сари дадил одим ташлай оламиз.

 Зулхумор СОБИРОВА, Тошкент шаҳридаги 302-мактаб ўқитувчиси

Ушбу чиқарилиш доирасида эгаси-
нинг номи ёзилган, ҳужжатсиз шакл-
даги номинал қиймати 1 700 сўм бўл-
ган умумий қийматдаги 99 999 999 300 
cўмлик 58 823 529 дона оддий акция-
лар жойлаштирилади. Акцияларнинг 
ҳар бир донаси учун сотиш нархи
1 700 сўм.

Ушбу акциялар ёпиқ обуна орқали 
Ўзбекистон Республикаси Тикланиш ва 
тараққиёт жамғармасига жойлаштири-
лади.

Акциядорлар қўшимча чиқарилган 
акциялардан ўзи эгалик қилаётган шу 
турдаги акциялар улушига мутаносиб 
равишда сотиб олишлари мумкин.

Имтиёзли ҳуқуқдан фойдаланиш-
нинг амал қилиш муддати ушбу бил-
диришнома оммавий ахборот восита-
ларида эълон қилинган кундан бошлаб        
10 кунни ташкил этади. 

Банк акцияларини олишда имтиёз-
ли ҳуқуққа эга акциядорлар рўйхати               
2021 йил 10 июнь ҳолатига шакллан-
тирилган банк акциядорлари реестри 
маълумотлари асосида тузилади. 

Имтиёзли ҳуқуққа эга бўлган ак-
циядор акцияларни олиши тўғрисида 
ўзининг исми-шарифи (номи) ва яшаш 
жойи (жойлашган ери), ўзи оладиган 
эмиссиявий қимматли қоғозларнинг 
сони кўрсатилган ёзма шаклдаги ариза-
ни ва ҳақ тўлаганлик тўғрисидаги ҳуж-
жатни банкка юбориш орқали ўз имти-
ёзли ҳуқуқини тўлиқ ёки қисман амалга 
оширишга ҳақли. Бундай ариза мазкур 
имтиёзли ҳуқуқнинг амал қилиш мудда-
ти ичида банкка тақдим этилиши керак.

Акциялар учун тўловлар Ўзбекистон 
Республикасининг миллий валютасида 
амалга оширилади. Акциялар бўйича 
тўловлар пул маблағлари билан нақд 
ва нақдсиз шаклда амалга оширилади. 
Ўзбекистон Республикаси «Акциядор-
лик жамиятлари ва акциядорларнинг 
ҳуқуқларини ҳимоя қилиш тўғрисида»-
ги Қонунининг 36-моддасига асосан ак-
цияларни имтиёзли сотиб олиш ҳуқуқи 
амал қилиш даврида тўловлар, юридик 
шахслар учун нақдсиз шаклда – пул ўт-
казиш йўли билан, жисмоний шахслар 
учун нақд – банк кассасига топшириш 

йўли билан ва нақдсиз шаклда – талаб 
қилиб олингунча депозит ҳисоб рақам-
лари орқали, шу жумладан пластик 
карточкалар орқали ҳам амалга оши-
рилади, бунда акциялар учун пул ўтка-
зиш йўли билан амалга ошириладиган 
тўловлар «Туронбанк» АТБ Марказий 
амалиёт бошқармасидаги қуйидаги ҳи-
соб рақамга қабул қилинади:

Ҳ/р: 2983 0000 2000 0044 6354, 
МФО 00446, СТИР 201 055 108;

Банк жойлашган манзил: Тошкент 
шаҳри, Абай кўчаси, 4-а уй.

Акциялар учун нақд шаклдаги 
тўловлар «Туронбанк» АТБнинг барча 
филиаллари томонидан қабул қилинади.

«Туронбанк» АТБ акциядорлари 
олишга ҳақли бўлган акцияларнинг со-
нини аниқлаш тартиби қуйидаги фор-
мулага асосан аниқланади:

A/520 258 126=B
58 823 529*B=C
Шунда:
520 258 126 – Банк устав капита-

лидаги умумий акциялар сони;
58 823 529 – қўшимча чиқарилган 

акциялар умумий сони;
А – акциядорнинг Банк устав ка-

питалидаги акциялари сони;
В – Банк устав капиталига мута-

носиб равишда акциялар сони;
C – имтиёзли ҳуқуқ қўлланилган-

да акциядор томонидан cотиб олина-
диган акциялар сони.

Қолдиқ ҳосил бўлган ҳолларда, қол-
диқ сон 5 (беш)дан ортиқ бўлса, кўпай-
ган томонга, 5 (беш)дан кам бўлса, ка-
майган томонга бутланади.

Акциядорлар қўшимча маълумот-
лар олиш учун банкнинг Ғазначилик ва 
қимматли қоғозлар департаментига му-
рожаат қилишлари мумкин.

Маълумот учун телефонлар:
+998 71 202 01 01;     ички рақам: 124.

«Туронбанк» АТБ акциядорларининг имтиёзли 
ҳуқуқдан фойдаланиши тўғрисида 

БИЛДИРИШНОМА
«Туронбанк» АТБ Кенгашининг 2021 йил 10 июндаги К-39-сонли маж-

лис баённомаси билан тасдиқланган “Туронбанк” АТБнинг қўшимча ак-
циялар чиқарилиши тўғрисидаги қарори 2021 йил 17 июнда Р0496-24-сон 
билан давлат рўйхатидан ўтказилганини маълум қилади.

ÝÚËÎÍ

Муассис: 
ЎЗБЕКИСТОН

ЁЗУВЧИЛАР УЮШМАСИ

Х,амкоримиз:
Газета 2014 йил 26 ноябрда Ўзбекистон Республикаси 

Президенти Администрацияси ҳузуридаги Ахборот ва  оммавий 
коммуникациялар агентлигида томонидан 

0283 рақам билан рўйхатга олинган.
Адади - 2853. Буюртма Г - 644.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 

Салим
АШУРОВ

Танқид ва адабиётшунослик бўлими: 233- 57- 42 Санъат бўлими: 233- 56- 40 Назм ва наср бўлими: 233- 58- 60

«Шарқ» нашриёт- матбаа 
акциядорлик компанияси 

босмахонаси.
Босмахона манзили:

Буюк Турон кўчаси, 41- уй.

Босишга топшириш вақти - 21.00. 
Босишга топширилди - 22.00.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Абдумажид АЗИМОВ

Саҳифаловчи: Зафар РЎЗИЕВ

Манзилимиз: Тошкент - 100083, Матбуотчилар кўчаси, 32
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

ÌÀ
ÚÍÀÂÈßÒÌÀ
ÚÍÀÂÈßÒ ÄÀÔÒ

ÀÐÈÄÀÔÒ
ÀÐÈ

Инсонларнинг икки фоизи эркин фикр-
ловчи одамлардир. Уч фоизи ўзларини 
фикр лаяпман, деб ўйлашади. Тўқсон беш 
фоиз инсонлар эса, ўз калласини ишлатган-
дан кўра, ўлиб қўя қолишни маъқул кўра-
дилар. 

Бернард ШОУ, 
инглиз адиби

Таваллуд кунлар

Тамилла ГребенникТамилла Гребенник  – 20 июнь  – актёр,    – 20 июнь  – актёр,  
Ўзбекистон давлат академик рус драма те-Ўзбекистон давлат академик рус драма те-
атри актёри.атри актёри.

Зуҳриддин ИсломшиковЗуҳриддин Исломшиков – 21 июнь  – 21 июнь 
(1950) – рассом, педагог, Ўзбекистон ба-(1950) – рассом, педагог, Ўзбекистон ба-
диий ижодкорлар уюшмаси аъзоси.диий ижодкорлар уюшмаси аъзоси.

Ҳамид ТошпўлатовҲамид Тошпўлатов – 20 июнь (1957) –  – 20 июнь (1957) – 
актёр, Ўзбек Миллий академик драма теа-актёр, Ўзбек Миллий академик драма теа-
три актёри.три актёри.

Сайфи ЖалилСайфи Жалил  – 20 июнь (1932-  – 20 июнь (1932-
2003) – композитор, Ўзбекистон халқ 2003) – композитор, Ўзбекистон халқ 
артисти.артисти.

Султонбек АбдураҳимовСултонбек Абдураҳимов –   21 июнь  –   21 июнь 
(1994) – Алишер Навоий номидаги Ўз-(1994) – Алишер Навоий номидаги Ўз-
бекистон давлат академик катта театри бекистон давлат академик катта театри 
солис ти, “Ниҳол” мукофоти совриндори.  солис ти, “Ниҳол” мукофоти совриндори.  

Олтинбек Сапаралиев Олтинбек Сапаралиев  – 25 июнь (1978)  – 25 июнь (1978) 
– актёр, Муқимий номидаги Ўзбекистон – актёр, Муқимий номидаги Ўзбекистон 
давлат мусиқали театри актёри. давлат мусиқали театри актёри. 

Ҳабиб СИДДИҚ

Корхонамизнинг мўъжазгина маж-
лислар залини тўлдириб ўтирибмиз. 
Юқори идора вакили йиғилиш қилар-
миш. Кимдир қандай янгилик бўлар 
экан дея қизиқиш билан, яна кимдир ал-
мисоқдан қолган гапларни яна такрор-
лайди-да, деб ижирғаниб ўтирибди.

Меҳмонимиз узоқ куттирмади. Бо-
шига айвончали шапка кийган, ранги 
ўчган эски катта папка кўтарган кў-
зойнакли, қўнғизмўйлов киши муо-
вин билан бирга салмоқланиб кириб 
келди.  

Муовин одатдаги кириш сўзидан 
сўнг меҳмонни таништиргач, мавзу 
долзарблигини таъкидлади. Чиндан 
ҳам муҳим масала. Ахир, кўзбўяма-
чиликка қарши кураш хусусидаги гап 
ҳар қандай одамни сергак торттиради. 
Ёлғон ахборот, ўринсиз мақтанишдан 

зада бўлган кўнгилларга малҳам бўла-
диган суҳбат бўлармикин-а?..

Папкасидаги қоғозларини титки-
лаб, бир варақни олган воиз виқор 
билан минбарга чиқиб, чуқур нафас 
олди-да, залга бир қур кўз ташлади. 
Сўнгра шошилмай маъруза мавзусини 

такрорлади: “Кўзбўямачи-
ликка қарши ўт очайлик!”

– Ҳаммага маълум-
ки, иш фаолиятимизда 
онда-сонда бўлса-да, 
кўз  бўя ма  чи лик ка йўл 
қў йил моқда. Бу эса жа-
миятимиз тараққиётига 
жиддий тўғаноқ бўлаётга-
ни ҳеч кимга сир эмас... 

Нотиқ бир нафас тин 
олиб тингловчилар орасидан ким-
нидир қидирди, ниҳоят мўлжа-
лидаги одамни топди, шекилли, 
биринчи қаторда ўтирган ёш йи-
гитни имлаб ёнига чақирди. Йи-
гитнинг қулоғига шивирлаб нимани-
дир астойдил тушунтириб, қў ли га уяли 
телефонини берди. Йигит “тушундим” 
дегандай бош силтаб сурат туширишга 
ҳозирланди. Воиз эса, бир томоқ қириб 

олгач, сарғайган қоғозга кўз қадаб маъ-
рузасини давом эттирди:

– Кўзбўямачилик – тараққиёт ку-
шандаси. Унга қарши барчамиз ба-
равар курашайлик. Шу боисдан ҳам 
ҳамма жойда йиғилишлар, тарғибот 
тадбирлари ўтказмоқдамиз...

Воизимиз ора-орада ҳалиги йигит-
га ишора қилиб ҳар хил кўриниш ларда 
суратга тушганда маърузада узилишлар 

ҳам бўлиб турди. Шу пайтда 
висир-висир қилиб 
гаплашган ҳам, ўзини 
тутолмай пиқиллаб 
кулган ҳам бўлди. 
Бунга нотиқ эъти-
бор бермаган бўл-
са-да, муовин томоқ 
қириб зални тинч-
лантирди. 
Нотиқ ҳеч нарса-

дан бехабардай ўз сў-
зини авж пардаларда 

давом эттирди: 
– Ўзинглар айтинг-

лар-чи, нотўғри ҳисобот 
ва маълумотлардан кимга 
фойдаю кимга зиён?.. 

Бу гапларни мингинчи марта эшитиб, 
кимдир эснади, кимдир мизғий бошлади, 
бошқаси эса, қўл телефонини ковлашга 
тушди. Нотиқ ҳам суратга олаётган йи-
гитга “Бўлдими?” дегандай савол назари 

билан қараб, ундан тасдиқ ишорасини 
олгач, яна залга жиддий юзланди:

– Қандай саволлар бор?.. Тортин-
манглар.

Ҳеч кимдан садо чиқмади. Чунки 
ҳамма суви айниган кўлмакка ўхшаган 
бу йиғин тезроқ тугасаю ҳар ким ўз 
ишини қилса, деб безовта ўтирарди.

– Ҳаммаси тушунарли бўлса яхши, 
– деди нотиқ ўзича хурсанд бўлиб. 
– Сиз ўрнингиздан туринг-а, – деди 
сўнгра иккинчи қаторда ўтирган ўрта  
яшар жувонга ишора қилиб. – Ҳа-ҳа 
сиз, бир дақиқага. Савол бераётгандай 
бўлиб туринг, дарров суратга муҳрлаб 
қўямиз... Ана бўлди...  Яна бир киши... 
ким тушади?.. Фаолроқ бўлинглар... 
Қани, сиз туринг...  Ҳа-ҳа, савол бе-
раётгандай, ўнг қўлингизни кўтариб-
роқ жиддийроқ туринг-а... Қани, ука, 
тезроқ суратга олинг. Бўлдими?.. Ҳа, 
яшанг... Энди-чи... Сиз, ука, баҳсга ки-
ришгандай бўлиб туринг... Вў-вў-вў, 
жуда ўхшади. Гап йўқ! Нима?.. Шош-
япсизларми?.. Бўлди, бўлди. Ўзим ҳам 
шошиб турибман. Фақат, эртага мана 
шу суратлар гапиради-да. Энди бугун-
ги маърузамизнинг қизиқарли, ўзаро 
мулоқот асосида, савол-жавоблар би-
лан ўтганлигига далиллар етарли бўл-
ди, – дея уяли телефонини кўтариб кўр-
сатганча мамнун жилмайди. – Саломат 
бўлинглар.

“Ko‘chmas mulk savdo xizmati” МЧЖ томонидан ташкил 
этиладиган такрорий очиқ танлов савдоларига “Чорсу буюм 
савдо комплекси” АЖнинг  2021 йил 14 июндаги 94-сонли 
буюртманомасига асосан, Тошкент шаҳар, Шайхонтоҳур 
тумани, Зарқайнар кўчасида қурилиши режалаштирилаёт-
ган савдо шохобчаларининг ижара ҳуқуқи такроран қўйил-
моқда:

1. 13-дўкон умумий майдони 14,0м2 бўлган савдо шо-
хобчаси бошланғич баҳоси – 30 800 000 сўм.

2. 98-дўкон умумий майдони 17,0м2 бўлган миллий 
кийимлар савдо шохобчаси бош ланғич баҳоси – 30 736 000 
сўм.

3. 105-дўкон умумий майдони 18,6м2 бўлган миллий 
кийимлар савдо шохобчаси бош ланғич баҳоси – 33 628 800 
сўм.

4. 106-дўкон умумий майдони 18,6м2 бўлган миллий ки-
йимлар савдо шохобчаси бош ланғич баҳоси – 33 628 800 сўм.

5. 107-дўкон умумий майдони 29,6м2 бўлган миллий 
кийимлар шохобчаси ва ҳожатхона бошланғич баҳоси – 53 
516 800 сўм.

Савдода иштирок этиш истагини билдирган талаб-
горлардан аризалар ушбу хабарнома чоп этилган санадан 
бош лаб расмий иш кунлари соат 10:00 дан 16:00 гача қа-
бул қилинади (13:00 дан 14:00 гача тушлик). Талабгор-
ларнинг таклифлари 2021 йил 9 июль куни соат 11:00дан 
бош лаб кўриб чиқилади. Энг юқори таклифни берган 
талаб гор билан сотувчи ўртасида келишув битими тузила-
ди. Таклифларни қабул қилиш 2021 йил 7 июль куни соат 
18:00да тўхтатилади.

Юқоридаги савдо шохобчаларнинг ижара ҳуқуқла-
ри 2021 йил 9 июль куни сотилмаган тақдирда такрорий 
савдолари 2021 йил 16, 23, 30 июль кунлари соат 11:00да 
бўлиб ўтади. Аризаларни қабул қилиш танлов ўтказили-
ши белгиланган кундан уч кун олдин соат 18:00да тўхта-
тилади.

Савдода  қатнашиш учун талабгорлар ёпиқ конвертга 
солинган таклифлари ва ариза билан биргаликда қуйидаги 
ҳужжатларни тақдим этади: 

– юридик шахслар учун давлат рўйхатидан ўтказилган-
лиги тўғрисидаги гувоҳноманинг нусхаси;

– жисмоний шахслар учун СТИР ва паспорт нусхаси.
Таклифи маъқул топилган талабгорга савдо ўтказил-

ган кундан бошлаб 20 банк иш куни ичида сотувчи билан 
олди-сотди шартномаси тузиш мажбурияти юклатилади. 
Талабгорлар мулк нинг умумий ҳолатини шахсан ўрганиб 
чиққан ҳолда савдо ташкилотчиси билан тузиладиган за-
калат келишувига асосан, ижарага олиш ҳуқуқининг бош-
ланғич баҳосининг 15 фоизидан кам бўлмаган миқдордаги 
суммани закалат сифатида “Ko‘chmas mulk savdo xizmati” 
МЧЖнинг ХАТБ “DAVR BANK” Олмазор филиалидаги 
ҳ/р:22604000204920609001, МФО:01121, СТИР:207122519 
га савдода иштирок этиш учун ариза топширгунга қадар 
тўлашлари шарт.

Савдо ташкилотчиси жойлашган, савдолар ўтказилади-
ган ва савдода иштирок этиш учун аризалар қабул қили-
надиган манзил: Тошкент шаҳри, Мирзо Улуғбек тумани, 
Тўртариқ кўчаси, 11/2-уй. Тел: (95) 199-12-21, 

(95) 195-12-21. www.kmsх.uz. Электрон почта: 
ko‘chmasmulk@mail.ru. Лицензия RR-0001.

Тадбиркорлар ва сармоядорлар диққатига! 
“Ko‘chmas mulk savdo xizmati” МЧЖ очиқ танлов савдоларига таклиф этади!

ÝÚËÎÍ

Ўзбекистон давлат санъат ва маданият институти раҳбарияти ва жамоаси “Маданият 
ва санъат муассасаларини ташкил этиш ва бошқариш” кафедраси доценти, педагогика 
фанлари номзоди Дилмурод Муҳаммадиевга онаси

Хосиятхон МУҲАММАДИЕВАнинг
вафоти муносабати билан ҳамдардлик билдиради.

Сен қуёшим, сен ойим, нурзарафшоним Ватан,
Сен тамаддун бешиги, қадим қўрғоним Ватан.

Тоғу даланг  — бешигим,  мадҳинг бўлди қўшиғим,
Очиб дунё эшигин, бердинг имконим Ватан.

Дунё кўзи сендадир, гулла, яшна кўркамроқ,
Ҳеч кимдан кам эмасман, кўкси осмоним Ватан.

Отам каби улуғсан, онамдайин муқаддас,
Бахтимга бўлгин омон,  сен меҳрибоним Ватан.

Мусаффо, тинч осмоним, хотиржам уй, остонам,
Ҳушёр, зийрак посбоним, зирҳу  қалқоним Ватан.

Зар тупроқ, зилол сувинг, қанча тавоф қилсам кам,
Пешонангдан ўпайин, Ўзбекистоним — Ватан.

Хайрулло НАСРИДДИНОВ

2021 йил, 2-сон

Журналнинг янги сони соғинган оҳанг-
ларимиз – Усмон Носирнинг сўлим шеърлари 
билан бошланиб, адабий жараённинг барча 
қирраларини қамраб олган. Жумла-
дан, Шодмонқул Саломнинг таниқли 
шоир Салим Ашур билан суҳбатида 
“Қобуснома”ю “Девону луғотит-
турк” дан тортиб, адабиёт ва абадият, 
миллий ўзига хослик масалаларигача 
чуқур мушоҳада юритилган.  Шав-
кат Ҳасановнинг “Роман ва бугунги 
давр”, Марҳабо Қўчқорованинг “Ба-
диият – бош мезон” мақолалари  бу-
гунги адабий жараёндан баҳс очса, 
таниқли олим Нурбой Жабборовнинг 
“Буюк Ибн Сино образининг янги-
ча талқини” мақоласида ўтмиш ва бугуннинг 
ўзгармас ҳақиқатлари янги ракурс ларда таҳ-
лил қилинган.  Журналда, шунинг дек, Шойим 
Бўтаев, Шаҳодат Исахонова қаламларига ман-
суб “Кутубхоначи хоним” ҳамда “Нодираи дав-
рон” сингари янги қисса ва тарихий романнинг 
эълон қилинаётгани алоҳида эътиборга молик. 

“Адабиётшунослик”, “Адабиёт ва шахс” 
рукнлари остида эълон қилинган “Миллий 
қадриятлар тажассуми” (А.Пиримқулов) 
ҳам  да “Чимилдиқдан бошланган ижод” 

(А.Мелибоев) мақолалари журналхонларни 
адабиёт ва журналистика ҳақида жиддий ўй-
лашга, муайян хулосалар чиқаришга ундаса, 
Жалолиддин Муслим, Шоира Шамс сингари 
бир гуруҳ ижодкорларнинг шеърларидан 
юраклар енгил тин олади. 

“Ёшлар ижоди”, “Булоқ кўз 
очди”, “Болалар дунёси”, “Гул-
қай чи” рукнлари остида эълон 
қилин ган ёшлар ижодидан на-
муналар ҳам ўқувчини бефарқ 
қолдирмайди.

Бир сўз билан айтганда, 
журналнинг янги сони бадас-
тир бир гулдаста монанд мух-
лислар ҳукмига ҳавола этил-
ганки, мутолаадан ўзгача завқ, 
ҳузур туясиз. Агар ёш ижодкор 
бўлсангиз, адабиётнинг бугуни 
ва эртаси ҳақидаги мушоҳада 

қамровингиз кенгайиб, ҳақиқий ижод на-
мунаси қандай бўлиши керагу нималарга 
жиддий аҳамият бериб, нимадан тийилиш 
лозимлигини билиб оласиз. Аксинча, про-
фессионал бўлсангиз, янги услуб, янги ада-
бий қарашларни ўрганиб, маънавий озуқа 
оласиз. Хуллас, минг эшитгандан бир кўр-
ган афзал – журналнинг янги сонини ўқинг 
ва баҳра олинг. 

Шуҳрат АЗИЗОВ

Ўзбекистон Бадиий академиясининг Марказий 
кўргазмалар залида иқтидорли ёшларнинг “Навқи-
рон Ўзбекистон” деб номланган республика санъат 
кўргазмаси ташкил этилди. “Ёшларни қўллаб-қув-
ватлаш ва аҳоли саломатлигини мустаҳкамлаш йи-
ли”га бағишланган экспозицияга олтмишдан зиёд ёш 

рассомнинг уч юздан ортиқ асари тақдим этилган. 
1993 йилдан буён ўтказиб келинаётган мазкур танлов  
2020 йилда пандемия сабаб қолдирилганди. 

Марказий кўргазмалар залининг биринчи қава-
тидан пандемия даврида чизилган асарлар ўрин ол-
ган. Иккинчи қаватда эса портрет жанридаги асарлар 
кенг ўрин эгаллаган бўлиб, унда  кўпроқ ёшларнинг 
замонавий портрет жанридаги ишлари намойиш 
этилмоқда.

Замонавий санъатнинг барча соҳалари-
да ижод қилаётган ёш рассомларнинг ижо-
дий  салоҳиятини қўллаб-қувватлаш, ис-
теъдодли ёшларни кашф этиш, улар билан 
ишлаш, ижодини кенг тарғиб қилишга қа-
ратилган ушбу кўргазмада Қорақалпоғис-
тон Республикаси, вилоятлар ва Тошкент 
шаҳридан йигирма уч ёшдан ўттиз беш ёш-
гача бўлган фаол иқтидор эгалари иштирок 
этмоқда. 

Республикамизнинг барча ҳудудларидан 
юборилган ижодий ишлар дастлаб махсус 
ишчи гуруҳ томонидан сараланиб, сўн-
гра намойиш этиш учун тавсия қилинди. 
Тақдим этилган ижодий ишлар ҳакамлар 
ҳайъати томонидан баҳоланиб, ғолиблар 
аниқланади. Бундан ташқари, ҳар бир йўна-
лиш бўйича рағбатлантирувчи мукофотлар 

белгиланган. Ғолиблар “Навқирон Ўзбекистон” рес-
публика замонавий санъат кўргазмасининг олтин, 
кумуш ва бронза медаллари, диплом ва қимматбаҳо 

совғалар билан тақдирланади. Шунингдек, кўргазма 
иштирокчиларига сертификат топширилади. 

Ғолибларни  тақдирлаш маросими 30 июнь куни 
Марказий кўргазмалар залида бўлиб ўтади. 

Сарвара ҚОСИМОВА

«ÍÀÂ£ÈÐÎÍ ¤ÇÁÅÊÈÑÒÎÍ» Ê¤ÐÃÀÇÌÀ ÇÀËËÀÐÈÄÀ

ÌÅ¥ÍÀÒ, ÑÀÄÎ£ÀÒ ÂÀ ÑÀÁÐÌÅ¥ÍÀÒ, ÑÀÄÎ£ÀÒ ÂÀ ÑÀÁÐ
Ҳаёт йўли жуда қизиқ, гоҳ сўқмоқларга, гоҳ боғи-

стонга дуч келасан. Баъзан эса қалби дарё қадар кенг, 
ҳар бир ўгити жавоҳирга тенг одамларни учратасан. 
Улардан эшитганларинг, олган сабоқларинг ҳаётда 
асқотади, асло унутилмайди.

Атоқли шоира Саида Зуннуновадан эшитганла-
рим тез-тез ёдимга тушади. Ёзувчилар уюшмасида 
каминага ажратилган шинамгина хона. У қарийб 
беш йил давомида жуда кўп суҳбатларга воқиф бўл-
ган. Энди ёшим улғайиб, кексалик остонасига қадам 
қўйганимда Саида опа суҳбатларини ёдга оламан. 
Ўшанда денгиз тубидан дур терганимга ишонч ҳо-
сил қиламан.

МЕҲР
Нодира ўшанда икки ёшга тўлмаган эди. Саида опа уйга қўнғироқ қилиб 

овқат еган-емагани, неча соат ухлагани, кайфияти, қў йингки, ҳаммасини сўраб 
турарди. Яхши деган жавобни эшитганда кўнгиллари таскин топиб яйраб кетар-
ди. Қувноқ юрарди. Мабодо уйқудан эртароқ уйғонган бўлса ё чеҳраси сўлғин 
деб эшитса борми, олам тор бўлиб кетарди гўё. Юпатмоқчи бўлиб, суҳбатга 
чалғитсам:

— Ҳали билмайсиз, ёшсиз. Лекин бир кун бошингизда бор, — дерди.
Дам-бадам телефон қилган пайтлари кўп бўларди. Ахир, ёнида бувиси бор, на-

мунча қайғурмасалар, деб ўйлаганимдан ҳали-ҳануз хижолат чекаман. Чунки фар-
занд меҳри билан она қалби нурли, ҳаёти ширин ва тотли бўлиши шубҳасиз. Унга 
муносиб тарбия бера олиб, фарзанди эл корига ярайдиган бўлиб вояга етса, она 
қалбида бахтиёрлик гуллари унади. Ушбу гуллар ифори ҳаётни, оламни бе зай ди.

САБР
Бу воқеага анча бўлди. Фарзандларимнинг отаси икки йилга Москвага ўқиш-

га кетадиган бўлди. Шу-шу қулоғим тинмади. Ҳар ким ўзича ақл ўргатади. Қи-
зиқ, нима ишингиз бор, дегим келади-ю, лекин айтолмайман. Баъзан эса турли 
гапларни эшитавергандан сўнг ўйламай илож йўқ. Тонг отгунча ўзинг билан 
ўзинг гаплашиб чиқасан.

— Ҳар доим ҳам одамлар гапига қулоқ солавериш ярамайди, — дерди Саида 
опа. — Қулоқ солгудек бўлса, керагини саралаб, нокерагини унутиш лозим. Тур-
мушимнинг ярми кутиш билан ўтди. Не-не таъна тошларини ёғдиришмади. Ҳам-
масига ишонаверсам аллақачон соғлигимдан айрилардим. Бахтимдан айрилардим.

Ўша кезлари бу гапларни тинглаб, маъноси нақадар теранлигини, балки ту-
шунмагандирман. Лекин, энг муҳими, уқиб олганман. Турмушни қадрлай билиш 
кераклигини олдиндан англаб етгандирман. Дунёда аёл кишини бахтли қилади-
ган учта нарса бор: меҳнат, садоқат ва сабр. Булар пулга сотилмайди, олтинга 
топилмайди.

Икки йил ҳам ўтиб кетди. Хуш хаёллар ҳамроҳ бўлиб, нохушлари тарк этди. 
Хонадоним тўлди. “Ақл ўргатганлар” ўз-ўзидан ғойиб бўлди. 

Сабр таги – олтин, деганлари шу бўлса керак.

Муқаддас АБДУСАМАТОВА,
Ўзбекистонда хизмат кўрсатган маданият ходими

ÓÌÐ ÑÀÁÎ£ËÀÐÈ


